
ФАО БИЛАН СТРАТЕГИК ШЕРИКЛИК БªЙИЧА 
УЗО¯ МУДДАТЛИ ДАСТУР ¯АБУЛ ¯ИЛИШ 

МУ²ИМЛИГИ ТАЪКИДЛАНДИ

ªЗБЕКИСТОН ПРЕЗИДЕНТИ ХИТОЙ БИЛАН 
²УДУДЛАРАРО ²АМКОРЛИК САЛО²ИЯТИНИ САМАРАЛИ 
АМАЛГА ОШИРИШ ТАРАФДОРИ ЭКАНИНИ БИЛДИРДИ

Ўзбекистон Республикаси Президенти Шавкат Мирзиёев 
5 сентябрь куни БМТнинг Озиқ-овқат ва қишлоқ хўжалиги 

ташкилоти (ФАО) бош директори Цюй Дунъюйни қабул қилди.

Ўзбекистон Республикаси Президенти Шавкат Мирзиёев 
5 сентябрь куни  Хитой Коммунистик партияси Марказий қўмитаси 

Сиёсий бюроси аъзоси, Тяньцзинь шаҳри партия қўмитаси 
котиби Чэнь Миньэр бошчилигидаги Хитой Халқ Республикаси 

делегациясини қабул қилди.
Бирлашган Миллатлар Ташкилоти 

тизимидаги нуфузли тармоқ тузилмаси 
раҳбари шу кунларда Тошкент шаҳрида 
ўтказилаётган Денгизга чиқиш имконияти 
бўлмаган мамлакатлар озиқ-овқат хавф-
сизлиги ва барқарор ривожланиш мақ-
садлари бўйича халқаро форум доирасида 
мамлакатимизда бўлиб турибди.

Учрашув аввалида БМТнинг юқори 
мартабали вакили дунёнинг 30 дан ор-
тиқ мамлакатидан нуфузли делегациялар 
иштирок этаётган форумни муваффақият-
ли ўтказишни қўллаб-қувватлагани учун 
давлатимиз раҳбарига чуқур миннатдор-
лик билдирди.

Суҳбат давомида Ўзбекистон ва ФАО ўр-
тасидаги замонавий хавф-хатар ва таҳдид- 

ларга қарши самарали чора кўриш бораси-
даги стратегик шерикликни янада кенгайти-
риш масалалари муҳокама қилинди.

Сўнгги йилларда амалий ҳамкорликда 
эришилган самарали натижалар мамну-
ният билан қайд этилди. Хусусан, 2025 
йилгача бўлган даврда ҳамкорлик бўйича 
мамлакат дастурини бажариш сифат кўр-
саткичлари икки баробар яхшиланди. Ҳо-
зирда 34 та лойиҳа фаол амалга оширил-
моқда. Ўтган бир йил ичида деҳқончилик, 
мактабларда овқатланиш, ветеринария, 
агрокимё ва бошқа соҳаларда 7 та янги 
лойиҳа ишга туширилди.

Янги беш йиллик шериклик дастурини 
тайёрлаш ва қабул қилиш муҳимлиги таъ-
кидланди.

Агросаноат мажмуасини рақамлашти-
риш, илғор билим ва тажриба алмашиш, 
ер фонди унумдорлигини ошириш, орга-
ник қишлоқ хўжалиги маҳсулотларини 
етиштириш ва қайта ишлаш, суғориш ти-
зимларини модернизация қилиш, замона-
вий кластерлар ва логистика марказларини 
ташкил этиш, илмий-тадқиқот ишларини 
олиб бориш бўйича истиқболли қўшма 
лойиҳа ва тадбирларга алоҳида  эътибор 
қаратилди.

Шунингдек, озиқ-овқат хавфсизлигини 
таъминлаш билан боғлиқ глобал ва мин-
тақавий вазият юзасидан ҳам фикр алма-
шилди.

ЎзА

Учрашув бошида Чэнь Миньэр давла-
тимиз раҳбарига Хитой Халқ Республика-
си Раиси Си Цзиньпиннинг саломи ва энг 
эзгу тилакларини етказди.

Олий даражадаги келишувларга 
мувофиқ Ўзбекистон билан Хитой ўр-
тасидаги кўп қиррали ҳамкорлик ва 
амалий шерикликни, айниқса, фаол 
ҳудудлараро мулоқот доирасида янада 
чуқурлаштириш масалалари муҳокама 
қилинди.

Кейинги йилларда Ўзбекистон — 
 Хитой дўстлик ва стратегик шериклик 
муносабатларида юксак даражага эришил-
гани катта мамнуният билан қайд этилди.

Тяньцзинь шаҳрининг етакчи ком-
паниялари билан савдо, саноат, “яшил” 
энергетика, қурилиш ва инфратузилмани 
модернизация қилиш, қишлоқ хўжали-
ги, тўқимачилик, фармацевтика ва бошқа 
соҳаларда кооперация лойиҳаларини ил-
гари суришга алоҳида эътибор қаратилди.

Инновациялар, таълим ва маданият 
соҳаларида алмашинув дастурларини кен-
гайтириш муҳимлиги таъкидланди.

Ўзбекистон ҳудудлари ва Тяньцзинь 
шаҳри ўртасидаги ўзаро манфаатли ҳам-
корлик бўйича “йўл харитаси”ни қабул 
қилишга келишиб олинди.

ЎзА

Ўзбекистон  Республикаси Президенти 
Матбуот хизмати суратлари.

Мамлакатимизда бу борада катта салоҳи-
ят бор. Сўнгги етти йилда соҳага 1 миллиард 
доллар инвестиция киритилган. Натижада 
762 та корхона ишга туширилиб, 45 турда-
ги янги маҳсулот тайёрлаш йўлга қўйилган. 
Бунинг натижасида соҳадаги корхоналар то-
монидан бюджетга тушум 8 баробар ошган. 
Ишлаб чиқариш ҳажми 1,8 баробар ўсган.

Экспорт географияси сўнгги уч йилда 
2 карра ошиб, 62 та давлатга етди. Ишлаб 
чиқарилаётган 200 турдаги маҳсулотнинг 
195 тури экспорт бўляпти. Умуман, электр 
техникалари экспорти 1 миллиард доллар-
га етиб, тўқимачиликдан кейинги иккинчи 
маҳаллий саноат тармоғига айланди.

Шу билан бирга, ишлаб чиқариш ва ло-
гистикадаги узилишлар, айланма маблағ ва 
таннарх билан боғлиқ масалалар бор. Ҳамма 
давлатлар ички бозорининг ҳимоясига ки-
ришган. Янги бозорларга кириш, борларини 
сақлаб қолиш ҳам қийин бўляпти.

— Бундай шароитда ягона йўлимиз — 
сифатни таъминлаш ва таннархни тушириш 
орқали маҳсулотимиз рақобатдошлигини 
ошириш, — деди Шавкат Мирзиёев. — Бун-
га тармоқдаги корхоналар бошини қовушти-
риб, қўшилган қиймат занжирини кенгайти-
риш орқали эришиш мумкин.

Йиғилишда саноат тармоқлари мутасад-
дилари ва тадбиркорлар иштирокида шу бо-
радаги имкониятлар таҳлил қилинди.

Корхоналарда қайта ишлаш даражаси ва 
тармоқлараро кооперация камлиги кўрса-
тиб ўтилди. Масалан, автомобиль саноати 
учун талаб юқори бўлган кабеллар ишлаб 
чиқарувчи корхона 4 тагина, холос. Ёки мис 
қувурларни композит изоляция қилиш йўлга 
қўйилса, қиймати ошади.

Шу боис, бундан буён, электротехни-
ка соҳасидаги технопарклар ёндош 

ЭЛЕКТРОТЕХНИКА СО²АСИДА АСОСИЙ ВАЗИФА – 
СИФАТНИ ТАЪМИНЛАШ ВА ТАННАРХНИ ТУШИРИШ

Президент Шавкат Мирзиёев раислигида 5 сентябрь куни электротехника соҳасида 
ишлаб чиқариш, экспорт ва инвестиция ҳажмини кўпайтириш масалалари муҳокамаси 

юзасидан видеоселектор йиғилиши ўтказилди.
 йўналишлардаги корхоналар билан саноат 
кооперацияси асосида ривожлантирилиши 
белгиланди. Бунинг учун Оҳангарон, Фарғо-
на, Қарши ва Урганч шаҳарларидаги техно-
паркларда композит материаллар, металл ва 
пластмассага ишлов бериш, қолиплар ишлаб 
чиқариш, қадоқлаш каби ёндош соҳа корхо-
наларига 10 гектаргача жой ажратилади. Бу 
йўналишдаги аниқ лойиҳалар учун тайёр 
бино қурилиб, саноат ипотекаси шартларида 
кредит ҳисобига тадбиркорларга берилади. 
Ушбу корхоналарга электротехника корхо-
налари каби, мол-мулк ва фойда солиғидан  
50 фоизгача имтиёз берилади.

Сўнгги йилларда маиший техника йўна-
лиши кенг ривожланди. Лекин биргина шу 
билан чегараланиб қолмаслик керак. Бугун-
ги кунда энергетика, қурилиш, сув хўжали-
ги, автомобилсозликда электротехника маҳ-
сулотларига талаб кун сайин ошиб бормоқда.

Масалан, энергетика соҳасида 36 миллиард 
долларлик 27 гигаватт электр энергияси ишлаб 
чиқариш лойиҳалари амалга ошириляпти. 
Сув хўжалигида насосларни замонавийсига 
алмаштириш, ичимлик суви тармоқларида ҳи-
соблагичлар ўрнатиш бўйича кўп режалар бор.

Юртимизда йилига 100 мингта хонадон-
ли кўп қаватли уйлар ҳамда 13 миллион 
квад рат нотурар бинолар қуриляпти. Уларга 
ҳам кабель, трансформатор, иситиш ва сови-
тиш тизимлари, насос, лифт, кузатув восита-
лари керак.

Шунга асосланиб, давлат инвестиция 
дастурлари ва йирик лойиҳалар бўйича 
“маҳаллий контент”ни кўпайтириш бўйича 
топшириқ берилди. Бунинг учун тегишли ва-
зирлик ва тармоқлар маҳаллий корхоналарга 
ўз талабини етказиши, маҳсулот сифатини 
яхшилаш ва стандартларга мослаштиришга 
кўмаклашиши зарурлиги айтилди.

Умуман, бу йил электротехника соҳасида 
ишлаб чиқаришни 40 триллион сўмга етка-
зиш имконияти борлиги кўрсатиб ўтилди.

Тармоқдаги яна бир масала қўшилган 
қиймат солиғи билан боғлиқ. Ҳозирда ташқи 
қарз ҳисобидан бўлаётган лойиҳалар учун 
четдан олиб келинаётган товарлар бундан 
озод қилинган. Лекин шу лойиҳаларда қат-
нашаётган ўзимизнинг корхоналар қўшил-
ган қиймат солиғи тўлаяпти. Оқибатда улар 
импорт товарлар билан нарх бўйича рақобат 
қила олмаяпти.

Қайд этилганидек, энди халқаро молия 
ташкилотлари иштирокидаги лойиҳаларга 
етказиб берилган товарлар учун маҳаллий 
ишлаб чиқарувчиларга қўшилган қиймат со-
лиғи қайтариб берилади. Бу орқали электро-
техника ишлаб чиқарувчи корхоналаримиз-
га қўшимча 250 миллион долларлик бозор 
бўлади.

Шу ўринда давлатимиз раҳбари соҳа ва-
килларига мурожаат қилиб, энди сифат ва 
рақобат устида ишлаш, халқаро сертификат-
ларни олиш зарурлигини таъкидлади.

Экспорт масалалари муҳокама қили-
нар экан, бошқа давлатларда йирик узелли 
йиғишни ташкил этиб, уларга бутловчи қисм 
ва ярим тайёр маҳсулотни ортиқча йиғим-
ларсиз етказиб бериш мумкинлиги айтилди.

Жумладан, қўшни бозорларга техно-
логия, малакали мутахассис ва бутловчи 
қисмлар етказиб, Ўзбекистонни минтақавий 
“электротехника хаби”га айлантириш са-
лоҳияти бор. Шу мақсадда миллий брендлар 
остида янги маҳсулотлар ишлаб чиқариш 
ҳамда уларни танитиш бўйича кўрсатмалар 
берилди.

“Ўзэлтехсаноат” уюшмаси фақат йирик 
корхоналар билан чегараланмасдан, соҳада-
ги барча тадбиркор билан яқиндан ишлаши 

муҳим. Шу боис, унинг фаолияти тубдан ўз-
гартирилиши белгиланди.

Хусусан, энди уюшма ички ва ташқи 
бозорларда талаб юқори бўлган товарлар-
ни аниқлайди, улар бўйича лойиҳа қилиб, 
тадбиркорларга беради. Соҳадаги стандарт-
ларни халқаро талабларга мослаб, корхона-
ларда жорий қилиш ва сертификат олишда 
кўмаклашади. Бошқа тармоқлардаги эҳти-
ёжни аниқлаб, уларнинг буюртмаларини 
электротехника корхоналарига етказади. Ин-
женер-технолог ва ўрта бўғин кадрларини 
тайёрлаш бўйича олийгоҳ ва техникумларга 
буюртма беради ҳамда ўқув дастурларини 
бирга ишлаб чиқади. Маҳаллий корхоналар-
даги истиқболли мутахассисларни хорижий 
илғор компанияларга иш ўрганишга жўна-
тади.

Уюшмага янги аъзо бўлганлардан 2 йил, 
айланмаси 10 миллиард сўмдан кам корхона-
лардан эса умуман бадал олинмайди. Уларнинг 
маҳсулотлари “Элтех Лаб” лаборатория сида 
бепул синовдан ўтказилади.

Йиғилишда тармоқ раҳбарлари ва ҳо-
кимлар бу йил 500 миллион долларлик 85 та 
лойиҳани ишга тушириш режалари бўйича 
ахборот берди.

Давлатимиз раҳбари соҳадаги тадбир-
корлар билан очиқ мулоқот қилди. Улар-
нинг муаммо ва таклифлари асосида мута-
саддиларга экспорт учун айланма маблағ 
миқдорини ошириш, саноат электротехни-
каси учун лизинг тизимини кенгайтириш, 
илмий-тадқиқот ва конструкторлик тажри-
баларини молиявий қўллаб-қувватлаш, дав-
лат харидларида маҳаллий маҳсулотларга 
устуворлик бериш, сифатсиз ва қалбаки маҳ-
сулотлар савдосини чеклаш ва бошқа маса-
лалар бўйича кўрсатмалар берилди.

ЎзА 

Пара дзюдо бўйича эркаклар ўрта-
сида J2 классида 60 килограмм вазн 
тоифасида юртимиз шарафини ҳимоя 
қилган Шерзод Намозов финалда гру-
зиялик Зураб Зураианини  мағлубиятга 

Париж шаҳрида бўлиб ўтаётган Паралимпия 
ўйинларининг қизғин палласида Ўзбекистон делегацияси 
навбатдаги медални қўлга киритди.

учратиб, навбатдаги олтин медалга 
эгалик қилди.

Шу тариқа, Ўзбекистон делегацияси 
7 олтин, 5 кумуш ва 4 бронза медаль би-
лан 13-ўринни эгаллаб турибди.

ҚУРИТИЛГАН ТАРВУЗ 
ªзбекистон 
амалиётида 

яна бир 
янгилик

Навбатдаги ОЛтиН 
медаЛь мУбОРаК!

Марказий сайлов комиссияси қарори билан маҳаллий кенгашлар сайловига доир сайлов 
бюллетенлари шакли ва матни намунаси ҳам тасдиқланди. Сайлов бюллетенлари Қорақалпоғистон 

Республикаси Марказий сайлов комиссияси ва ҳудудий сайлов комиссиялари томонидан тақдим 
этилган маълумотга мувофиқ, сайлов округи (ҳудуд) бўйича сайловчилар сонини инобатга олган 

ҳолда чоп этилади.

Марказий сайлов комиссиясида

Инсон қадри учун

Афв этилганлар хонадонига кириб борар 
экан, уларнинг яқинлари, ота-онаси, 
жигарлари, айниқса, фарзандларининг 
кўзларидаги чексиз қувончни ҳеч нарсага 
қиёслаб бўлмайди. Аслида, афв этишдан 
мақсад ҳам хато қилганни фақат кечириш 
эмас, балки уларнинг оилаларига ҳам 
рўшнолик олиб киришдир.

Бу йилги сайловдаги бюллетенлар 
мутлақо янги шаклда тасдиқланди. 
Уларнинг ихчамлиги бюллетенни чоп 
этиш харажатларини камида 3 миллиард 
сўмгача иқтисод қилиш имконини 
бермоқда.

Табиийки, бундай ҳолатдаги инсон-
ларга имкон бериш, уларни қўллаб-қув-
ватлаш, ўз муаммоси билан ёлғиз қолдир-
маслик халқимизга хос инсонпарварлик, 
кечиримлилик ва бағрикенглик қадрият-
ларининг муҳим кўринишидир. Бугунги 
кунда мамлакатимизда Президентимиз 
ташаббуси билан амалга оширилаётган 
афв институти ана шундай миллий анъ-
аналаримизнинг бардавом эканидан да-
лолатдир. Зеро, афв институти адашганни 
тўғри йўлга бошлаш, йиқилганни суяш, 
деганидир. Кейинги йилларда бу имко-
ниятдан фойдаланган минглаб инсонлар 
соғлом ҳаётга қайтиб, жамиятимиздаги 
ислоҳотларда фаол иштирок этмоқда. 

Энг улуғ, энг азиз байрамимиз — 
Мус тақиллигимизнинг ўттиз уч йиллиги 
муносабати билан Президентимизнинг 
“Жазо муддатини ўтаётган, қилмишига 
чин кўнгилдан пушаймон бўлган ва туза-
лиш йўлига қатъий ўтган бир гуруҳ шахс-
ларни афв этиш тўғрисида”ги фармони 
бу хайрли ишлар давомийлигининг яна 
бир муҳим тасдиғи бўлди. Фармонга му-
вофиқ, Ўзбекистон Республикаси Конс-
титуциясининг 109-моддаси 23-бандига 
асосан, жазо муддатини ўтаётган ҳамда 
қилмишига чин кўнгилдан пушаймон 
бўлган ва тузалиш йўлига қатъий ўтган 
522 нафар шахс афв этилди. 

Афв этилганларнинг 159 нафари 
асосий жазодан озод этилди, 303 на-
фари жазони ўташдан муддатидан ил-
гари шартли озод қилинди, 60 нафари-
нинг озодликдан маҳрум этиш жазоси 
енгилроқ жазо билан алмаштирилди. 
Афв этилганларнинг 19 нафарини чет 
эл фуқаролари, 56 нафарини аёл, 25 
нафарини 60 ёшдан ошган эркаклар,  

Қурултойда дастлаб, Марказий кенгаш 
раиси Алишер Қодиров “Миллий тикла-
ниш” демократик партиясининг 2020-2024 
йиллардаги фаолияти сарҳисоби тўғри-
сида маъруза қилди. Таъкидланганидек, 
“Миллий тикланиш” демократик партияси 
мустақилликнинг энг қизғин паллалари-
дан бери мамлакат сиёсий майдонида ўз 
ғоя ва мақсадларини кенг тарғиб қилиб, 
хайрихоҳ юртдошларимиз ишончини 
оқлаб келмоқда.

“Миллий тикланиш”нинг ўтган беш 
йилликдаги фаолиятига назар солсак, 
партия 762 минг нафар аъзолари, доимий 
электорати ва тарафдорларига эга бўлган 
сиёсий куч сифатида жамият ҳаётида ўз 
ўрнини эгаллади.

Партиянинг амалдаги сайловолди 
дас турида 300 дан ортиқ вазифа белги-
ланган бўлиб, шу вақтга қадар уларнинг  
294 таси (98 фоизи) ижросини таъмин-
лашга эришилди. Жумладан: 30 таси —  
қонунчиликда, 130 таси — Президент қа-
рор ва фармонларида, 77 таси —  Вазирлар 
Маҳкамаси ва вазирликларнинг қарор-
ларида, 25 таси — 2022-2026 йиллар-
га мўлжалланган Янги Ўзбекистоннинг 
тараққиёт стратегиясини 2023 йилда 
амалга оширишга оид давлат дастурида 
таклифлар орқали акс эттирилди.

Шу билан бирга, “Педагоглар мақоми 
тўғрисида”ги қонун ташаббус қилинди. 
2020/2021 ўқув йилидан 1-9-синфлар учун 
ҳамда 2021/2022 ўқув йилидан 10-11-синф-
лар учун “Тарбия” фани жорий этилиши-
га эришилди. Маҳаллий ижро ҳокимияти 
раҳбарини бир вақтнинг ўзида Халқ депу-
татлари Маҳаллий кенгаши раиси бўлиши 
билан боғлиқ тартибни бекор қилиш қонун-
чиликда аниқ белгилаб қўйилди.

Халқ депутатлари вилоят, туман ва 
шаҳар кенгашларига партиядан сайланган 
депутатлар томонидан эса қонунлар ижро-
си юзасидан 25 мингдан ортиқ депутатлик 
сўровлари жўнатилди.

Қурултойда партиянинг вакиллик ор-
ганларига бўлиб ўтадиган сайловларда 
иштироки билан боғлиқ муҳим масала ҳам 
кўриб чиқилди.

Олий Мажлис Қонунчилик палатаси ва 
халқ депутатлари маҳаллий кенгашларга 

сайловлар муносабати билан партиянинг 
2025-2029 йилларга мўлжалланган Сай-
ловолди дастури делегатлар эътиборига 
тақдим этилди.

Партия сайловолди дастурида бош шиор 
сифатида “Қадриятларга таянган тараққиёт 
учун” ғоясини илгари сургани бежиз эмас. 
Кўриб турганингиздек, дунё ўзгаряпти, маъ-
навий-ахлоқий таназзул борган сари кучай-
моқда. Шу маънода, бутун дунёда кечаётган 
глобаллашув жараёнида барча мамлакатлар 
давлатчилик анъаналарини ўзларининг қад-
риятларига таянган ҳолда давом эттиришга 
ҳаракат қилмоқда.

Ҳар бир халқнинг, элнинг ўзига хос қад-
рияти: тили, дини, адабиёти, маданияти, 
санъати, анъана-ю урф-одатлари уларнинг 
ўзига хослигини таъминлаши мумкин. Шу 
нуқтаи назардан, тарихий-маданий меро-
симизни авайлаб асраш, анъаналаримизни 
сақлаш ва ривожлантириш билан бирга 
иқтисодий соҳа ривожи учун ҳам айнан 
миллий қадриятлар орқали ҳаракат қил-
сак, бундан фақат халқимиз ютади.

Мисол учун, дастурда ёшларга оила 
ва никоҳнинг муқаддаслигини англатиш, 
оила шаъни ва қадр-қиммати ҳимоячиси —  
эркакларнинг оиладан, бола тарбиясидан 
узоқлашишининг олдини олиш бўйича 
бир қатор таклифлар илгари суриляпти. Бу 
эса партия учун оила қадриятлар бешиги 
эканини англатади.

Партия учун шубҳасиз энг устувор ма-
сала, бу — тарбия. Янги дастурда ҳам ана 
шу ғоядан келиб чиқиб, баркамол авлод 
салоҳиятини рўёбга чиқариш мақсади-
да тарбия ва таълим, яъни мактабгача ва 
мактаб таълими масалаларига устуворлик 
берилган.

Таъкидланганидек, бу йилги сайловда-
ги бюллетенлар мутлақо янги шаклда 
тасдиқланди. Уларнинг ихчамлиги бюл-
летенни чоп этиш харажатларини камида  
3 миллиард сўмгача иқтисод қилиш имко-
нини бермоқда.

Бундан ташқари, ҳар бир сайлов тури 
учун бюллетенларнинг ранги ҳам турлича, 
яъни Қонунчилик палатасининг бир ман-
датли сайлов округи бўйича сайлов бюл-
летени оч кўк рангда, ягона сайлов округи 
бўйича сайлов бюллетени оч яшил рангда, 
халқ депутатлари вилоят ва Тошкент 
шаҳар кенгаши сайлови бўйича сайлов 
бюллетени оч сариқ рангда, халқ депутат-
лари туман, шаҳар кенгаши сайлови бў-
йича сайлов бюллетени оч кулранг рангда 
қилиб белгиланди. Худди шу тартибда 
овозларни санаб чиқиш натижаларини 
аниқлаш тўғрисидаги баённомалар ҳам 
сайлов бюллетенлари рангига мутаносиб 
равишда чоп этилиши қайд этилди.

Ушбу ҳолатда сайлов участкасида овоз 
бериш натижаларини ҳисоблаш алгоритм-
лари хронометраж қилинганда, участка 
сайлов комиссиясининг иш ҳажми ва на-
тижаларни аниқлаш учун сарфланадиган 
вақт сарфи қисқаргани кузатилди.

Жумладан, аввалги сайловларда овоз 
бериш натижаларини ҳисоблаш учун 
участка сайлов комиссиялари ўртача  
4 соат вақт сарфлашган бўлса, янги 
шаклдаги сайлов бюллетенлари жорий 
этилиши ушбу вақтни камида 1 соатгача 

қисқартириш, бутун респуб лика бўйича 
эса комиссияларнинг камида 11 минг 
соатгача вақтини тежаш имконини бе-
ради.

Натижада аввалги сайловлардаги 
участка сайлов комиссияларининг ўрта-
ча 11 аъзоси сонини жорий йилда ўртача 

10 нафаргача, республика бўйича 2,1 
минг нафаргача камайтиришга ҳамда 
улар учун сарфланадиган 2 миллиард 
сўмлик компенсация тўловлари бўйича 
харажатлар ҳам иқтисод қилинишига 
эришилмоқда.

Шу билан бирга, сайлов бюлле-
тенларининг ихчам ҳажми ва турли 
рангларда чоп этилиши сайловчилар 
учун қулайлик яратиб, бюллетенларни 
бир-биридан ажратиб олиш ва уларни 
тўлдириш жараёнларини янада осон-
лаштиради.

Қарор билан белгиланганидек, бир 
мандатли сайлов округлари бўйича 
Қонунчилик палатаси депутатлигига 
номзодларнинг фамилияси, исми ва 

отасининг исми сайлов бюллетени-
га, сайлов участкасида овозларни са-
наб чиқиш натижалари ҳамда сайлов 
округи бўйича сайлов натижаларини 
аниқлаш тўғрисидаги баённомаларга 
лотин ёзувига асосланган ўзбек алиф-
боси тартибида киритилади.

Шунингдек, ягона сайлов округи 
бўйича Қонунчилик палатаси депу-
татлари сайловида иштирок этаётган 
сиёсий партияларнинг номи, рамзий 
белгиси сайлов бюллетенига, сайлов 
участкасида овозларни санаб чиқиш 
натижалари ҳамда ҳудуд бўйича сай-
лов натижаларини аниқлаш тўғриси-
даги баённомаларга уларнинг сайловда 
иштирок этиши учун ижозат берилган 
навбатига мувофиқ кетма-кетликда 
киритилиши белгилаб берилди, жум-
ладан:

биринчи, Тадбиркорлар ва ишби-
лармонлар ҳаракати — Ўзбекистон 
Либерал-демократик партияси;

иккинчи, Ўзбекистон “Миллий 
тикланиш” демократик партияси;

учинчи, Ўзбекистон Экологик пар-
тияси;

тўртинчи, Ўзбекистон Халқ демо-
кратик партияси;

бешинчи, Ўзбекистон “Адолат” со-
циал-демократик партияси.

Марказий сайлов комиссияси қаро-
ри билан маҳаллий кенгашлар сайло-
вига доир сайлов бюллетенлари шакли 
ва матни намунаси ҳам тасдиқланди. 
Сайлов бюллетенлари Қорақалпоғис-
тон Республикаси Марказий сайлов 
комиссияси ва ҳудудий сайлов комис-
сиялари томонидан тақдим этилган 
маълумотга мувофиқ, сайлов округи 
(ҳудуд) бўйича сайловчилар сонини 
инобатга олган ҳолда чоп этилади.

Баҳор ҲАзРАтҚуловА,
журналист

бу камида 5 миллиард сºмни тежаш 
имконини беради

Партиямиз мазкур муаммоларга ҳам 
 эътибор қаратгани ҳолда, янги Сайловолди 
дастури лойиҳасида ўзбек тилидаги маъ-
лумотлар базасини кенгайтириш, ҳар йили 
хорижий тилдаги мингта илмий адабиётни 
давлат тилига таржима қилиш, шунингдек, 
юқорида саналган  муаммолар ечимига қа-
ратилган бошқа қатор таклифлар илгари 
суриляпти.

Муҳим масалалардан бири, бу — ки-
нотеатрларда хорижий кинофильмларни 
ўзбек тилидаги таржима орқали намо йиш 
этиш бўйича аниқ талаб белгилашдан 
иборат. Шунингдек, Сайловолди дастурда 
партиянинг сиёсий майдондаги ўрни бў-
йича консерватив ғояларни бевосита ифо-
даловчи вазифаларни ҳам кўриш мумкин.

Шу жумладан, “Давлат тили ҳақида”ги 
қонунни бузганлик учун жавобгарликни 
кучайтириш, маҳалла фаолиятини тако-
миллаштириш, маданий меросимизни 
муҳофаза қилиш, ҳунармандчилик мақо-
мини ўзгартириш, оилавий ажримларнинг 
олдини олиш, турли маросимларни тар-
тибга солиш, туризм истиқболи йўлида-
ги муаммоларни бартараф этиш, миллат 
генофондини сақлаш, озиқ-овқат хавф-
сизлигини таъминлаш, халқ табобатини 
ривож лантириш, хориждаги ватандошла-
римиз манфаатини ҳимоя қилиш, аҳо-
лининг ҳуқуқий ва сиёсий маданиятини 
ошириш устувор вазифа этиб белгиланди.

Делегатлар партиянинг янги Сайлов-
олди дастурини тасдиқлади. Қайд этилга-
нидек, ундаги ғоялар Президент  Шавкат 
Мирзиёев ташаббуси билан қабул қилин-
ган “Ўзбекистон — 2030” стратегияси 
ҳамда маънавий юксалишни таъмин-
лашга оид ислоҳотлар билан ҳамоҳанг 
бўлиб, партия ушбу стратегияни изчил 
амалга оширишни бундан буён ҳам фаол 
 қўллаб-қувватлайди.

Қурултойда Олий Мажлис Қонунчилик 
палатаси депутатлигига номзод кўрсатиш 
тўғрисидаги масала муҳокама этилиб, 
ҳар бир округдан қўйилаётган номзодлар 
ҳақидаги маълумотлар эълон қилинди.

Партия хотин-қизларнинг ижтимоий- 
сиёсий фаоллигини ошириш масаласига 
ҳам алоҳида эътибор қаратяпти. Маъ-
лумки, бу йил сайловда номзодларнинг 

 камида 40 фоизи аёл киши бўлиши Сайлов 
кодексида белгилаб қўйилди. Қонунчи-
ликда белгиланган тартиб ва қоидалардан 
келиб чиққан ҳолда депутатликка номзод-
лар шу асосда сараланди.

Олий Мажлис Қонунчилик палатасига 
мажоритар сайлов тизими бўйича 75 на-
фар номзод, пропорционал сайлов тизими 
бўйича — 100 нафар, жами 175 нафар ном-
зод тақдим этилиб, шундан 76 нафари ёки 
43,4 фоизи аёллардир. Шу билан бирга, 
номзодларнинг қарийб ярми, яъни — 81 
нафари (45,7 фоиз) 45 ёшгача бўлган етук 
мутахассисларни ташкил этмоқда.

Номзодларнинг мутахассислик бўйи ча 
таҳлили — уларнинг аксарияти қуйидаги 
соҳа вакиллари улушига тўғри келаётга-
нини кўрсатмоқда, жумладан 55 нафари 
— таълим ва фан соҳаси вакиллари (31,4 
фоиз), 34 нафари — молия- иқтисод соҳа-
си вакиллари (19,4 фоиз),  19 нафари (10,9 
фоиз) ҳуқуқшунослар, қолган 67 (38,3 
фоиз) нафарини бошқа соҳа вакиллари 
ташкил этади. Бундан ташқари, 55 нафар 
номзод илмий даража ва унвонларга эга.

Шубҳасиз, бу галги сайловлар ҳар 
доим гидан-да кучли рақобат муҳитида 
ўтади. Бу йўлда салмоқли натижалар-
га эришиб, парламент ва маҳаллий кен-
гашларда энг кўп ўринларни эгаллаш — 
партиянинг энг асосий мақсадидир.

Қурултойда партия фаолияти билан 
боғлиқ бошқа масалалар ҳам муҳокама 
этилди ҳамда тегишли қарорлар қабул қи-
линди.

“Миллий тикланиш” 
демократик партияси 

Матбуот хизмати

“МИЛЛИЙ ТИКЛАНИШ” 
ДЕМОКРАТИК ПАРТИЯСИ  

IX ¯УРУЛТОЙИ Тª¡РИСИДА
5 сентябрь куни Тошкентда “Миллий тикланиш” демократик 
партиясининг IX Қурултойи бўлиб ўтди. Унда партиянинг 
2020-2024 йиллардаги фаолияти якунлари сарҳисоби таҳлил 
этилиб, 2025-2029 йилларга мўлжалланган Сайловолди 
дастури тасдиқланди. Қурултойда шунингдек, Ўзбекистон 
Республикаси Олий Мажлиси Қонунчилик палатаси 
депутатлигига номзодлар кўрсатилди.

АФВ ИНСТИТУТИ
АДАШгАнни ТЎғРи йЎлгА БОШлАШ, 

йиҚилгАнни СУяШ ДегАни

233 нафарини ёшлар (шулардан, 1 на-
фари вояга етмаган) ҳамда 27 нафарини 
тақиқланган ташкилотлар фаолиятида 
қатнашган шахслар ташкил этади. 

Муҳими, бу рақамлар ортида фақат 
жазодан озод бўлган инсонлар эмас, 

уларнинг кўплаб яқинлари тақдири ҳам 
ётибди. Зеро, адашиб ёки хатога йўл қў-
йиб жиноят қилган инсон ортидан унинг 
яқинлари ҳам ташвиш тортади, азият че-
кади. Улар хонадонга кириб борган кун 
эса бутун оила, маҳаллага қувонч кел-
тиради. Зеро, оилада тинчлик-тотувлик 
муҳити ҳукм сурса, маҳаллада ҳам осо-
йишталик бўлади. 

Афв жараёнини ташкил этишнинг 
ҳам ўзига хос талаби, масъулияти 
бор.  Бунинг учун суд-ҳуқуқ идорала-
ри, тегишли давлат ва нодавлат таш-
килотлар вакиллари, комиссия аъзо-
лари жойларга чиқиб, ҳар бир маҳкум 
билан алоҳида суҳбат уюштиради. 
Маҳкумнинг шахси, саломатлиги, 

 содир этган жиноятининг хавфлилик 
даражаси, қилмишига пушаймонлиги, 
жазони ўташ жойидаги хулқ-атвори, 
жиноят натижасида етказилган за-
рарнинг қоплангани ва бошқа қатор 
омиллар атрофлича ўрганилади. 

Ана шундай жараёнлардан муваф-
фақиятли ўтиб озодликка чиққан ҳар бир 
инсон бу унга берилган катта имконият 
эканини тўғри англаб етиши ва қадрлаши 
лозим. Афв этилганларнинг дил сўзлари-
ни тинглар эканмиз, уларнинг аксарияти 
бунинг моҳиятини тўғри англаганидан 
мамнун бўламиз.

— Озодликка чиқишим ҳақидаги 
хушхабарни эшитиб кўз ёшимни тийиб 
туролмадим, — дейди Убайдулла Қур-
бонов. — Тўғриси, ҳур, эркин ҳаётнинг 
қадрига етмаган эканман, қилмишимдан 
жуда пушаймонман. Энди ҳалол меҳнат 
қилиб, болаларимнинг тарбиясига ўзим 
бош бўламан. 

— Айбимни кечириб, яна озодликда 
яшаш бахтини бергани учун Президен-
тимизга ва халқимизга катта раҳмат, — 
дейди Сайёра Бахтиева. — Бу ерда ўтган 
ҳар бир кун катта синов бўлди. Ота-онам 
ва фарзандларимнинг тақдирини ўйлаб 
неча-неча тунларим уйқусиз ўтди. Минг 
шукрки, ёруғ кунларга етдим. Энди асло 
хатога йўл қўймайман, фарзандларим-
нинг тарбиясига эътиборли бўламан, 
токи улар мен қилган хатони қайтарма-
син. 

Афв этилганлар хонадонига кириб бо-
рар экан, уларнинг яқинлари, ота-онаси, 
жигарлари, айниқса, фарзандларининг 
кўзларидаги чексиз қувончни ҳеч нарсага 
қиёслаб бўлмайди. Аслида, афв этишдан 
мақсад ҳам хато қилганни фақат кечириш 
эмас, балки уларнинг оилаларига ҳам 
рўшнолик олиб киришдир. 

— Фармонга мувофиқ, афв этилган-
ларнинг 56 нафари ўз қилмишига чин 
дилдан пушаймон бўлиб қатъий тузалиш 
йўлига ўтган хотин-қизлардир, — дейди 
Оила ва хотин-қизлар қўмитаси раиси 
ўринбосари Мукаррама Нурматова. —  
Бу инсон қадри улуғланаётган юрти-
мизда муқаддас қадриятларимизга, оила 
қўрғонига, аёл ва она, деган улуғ зотга 
ҳурмат-эътиборнинг ёрқин ифодасидир. 
Эндиликда мазкур фармон ижросини 
таъминлаш мақсадида афв этилган хо-
тин-қизларнинг ижтимоий ҳаётга мосла-
шиши, оилада  ва жамиятда ўз ўрнини то-
пиши учун тегишли ҳамкор ташкилотлар 
билан бирга иш олиб борамиз. 

Баҳор ХИДИРовА,
“Янги Ўзбекистон” мухбири

инсон ҳаётга бир марта келади. Ушбу синовли ҳаёт 
йўлларида эса ҳамманинг умри бир хил кечмайди. 
Орамизда бир марта берилган чексиз неъмат — ҳаётнинг 
қадрига етмай хатога йўл қўядиган, адашиб жиноят 
кўчасига кирадиганлар ҳам учраб туради. Аммо панжара 
ортида ўтган кунлар кимларгадир катта сабоқ бўлади. Ўз 
хатосини англаб, озод ва эркин ҳаётнинг қадрини тушуниб 
етади. Агар яна бир марта имкон берилса, оиласи бағрига 
қайтиб ҳалол ва тўғри яшаб, ўзи, яқинлари ва жамиятга 
фойда келтиришга аҳд қилади. 

САЙЛОВ БЮЛЛЕТЕНЛАРИНИНГ 
ШАКЛИ ТАСДИҚЛАНДИ

5 сентябрь куни Марказий сайлов комиссиясининг 
навбатдаги мажлиси бўлиб ўтди. Мажлисда Олий 

Мажлис Қонунчилик палатаси депутатлари, халқ 
депутатлари вилоят, туман ва шаҳар кенгашлари 

депутатлари сайловига доир сайлов бюллетенлари шакли, 
матни ва тавсифини тасдиқлаш тўғрисидаги масала кўриб 

чиқилди ва тегишли қарор қабул қилинди.

Делегатлар партиянинг янги Сайловолди дастурини 
тасдиқлади. Қайд этилганидек, ундаги ғоялар 
Президент Шавкат Мирзиёев ташаббуси билан қабул 
қилинган “Ўзбекистон — 2030” стратегияси ҳамда 
маънавий юксалишни таъминлашга оид ислоҳотлар 
билан ҳамоҳанг бўлиб, партия ушбу стратегияни 
изчил амалга оширишни бундан буён ҳам фаол 
қўллаб-қувватлайди.



Давлатимиз раҳбари тармоқ вазирликлари ва йирик корхоналар 
ҳузурида ўттиз иккита тармоқ кенгаши тузиш, улар илмий-техник соҳада 

тадқиқотларнинг устувор йўналишларини белгилаши ва буюртмачи бўлиши 
зарурлигини таъкидлади.

Ўзбекистон ислом меросини асраб-авайлашга катта ҳисса 
қўшди. Буни Тошкент, Самарқанд, Бухоро ва Хива шаҳарлари 
тасдиқлайди. Бу мамлакат ислом илм-фанининг маркази 
ҳам бўлиб, маънавият, фиқҳ, фалсафа, санъат, тиббиёт, 
математика ва табиий фанлар каби илғор соҳалар ривожига 
катта ҳисса қўшган буюк сиймоларга бешик бўлган. 

Жамият ҳаётида ҳар доим инсон омили 
ҳал қилувчи ўринга эга бўлган. Қазилма бой-
ликларни излаб топадиган ҳам, уларни қайта 
ишлаб, халқ, жамият манфаатига хизмат қил-
дирадиган ҳам ўзимиз. Ресурслардан оқилона 
фойдаланиш, табиий хомашёни қайта ишлаб, 
юқори қўшилган қиймат занжири ҳосил қилиш 
ва миллий юксалишнинг муҳим воситасига ай-
лантиришда инсон омили жуда-жуда зарур. Бу 
эса оқилона иқтисодий, замонавий технологик  
кадрлар тайёрлаш сиёсати туфайли юз беради.

Қазилма бойликлар кўп бўлишига қарамай, 
қашшоқлигича қолаётган, аксинча, бундай бой-
ликларга эга бўлмаган, аммо юксак тараққиётга 
эришган мамлакатлар мавжуд. Улар бир-бири-
дан, аввало, таълим, илм-фан, технологиялар ва 
кадрлар малакасини оширишга эътибор жиҳа-
тидан кескин фарқ қилади. Инсон омили, кадр-
лар тажрибаси, меҳнатсеварлиги, ҳалоллиги, 
инновацион тафаккури охир-оқибат ижтимоий 
тараққиётга ҳал қилувчи таъсир кўрсатади.

Инсон омилини ривожлантириш, замонавий 
кадрларни тайёрлаш таълим-тарбия тизимидан 
бошланади. Шу сабабли давр талабларидан 
ортда қолишни истамайдиган давлатлар мудом 
умумтаълим, касб-ҳунар ва олий таълимга, 
жумладан, техник таълимга етарлича эътибор 
бериб келган.

Табиийки, ўз олдига юксак мақсадлар қўй-
ган, Учинчи Ренессанс пойдеворини яратишга 
киришган янги Ўзбекистон ҳам таълим ис-
лоҳотларига устувор аҳамият қаратмоқда. Соҳа-
даги ҳолат, ислоҳотлар самарадорлиги, жаҳон 
тажрибасидаги инновациялар муттасил таҳлил 
қилиб борилмоқда. Зарур ҳолларда ислоҳотлар-
га керакли ўзгариш, қўшимча ва янгиликлар ки-
ритилмоқда.

Бундан 8 йил аввал Ўзбекистонда ўқитиш 
тизими боши берк кўчага кириб қолганди. Бо-
лалар 9-синфни тугатгач, ёппасига касб-ҳунар 
коллежлари ёки академик лицейларда ўқишни 
давом эттириши талаб қилинарди. Бунинг учун 
ҳар бир туманда 4-5 та ўрта махсус таълим му-
ассасаси қуриш режалаштирилган, унинг ҳам  
3 таси туман марказида жойлашганди. Касб-ҳу-
нар коллежлари ётоқхоналари эса 50 ўринга 
мўлжалланган эди. Ўқишга 20-30 километр, 
ҳатто ундан узоқ масофадан пиёда қатнаш им-
консизлиги туфайли (жамоат транспорти ак-
сарият қишлоқлардан қатнамас эди) давомат 
пасайиб кетди. Шу тариқа тизим йилдан йилга 
ишдан чиқа бошлади. 

Олий ўқув юртларига ўқишга кирган тала-
балар савияси талабга жавоб бермасди. Чунки 
болалар фанни ўзлаштириш ўрнига тест савол-
ларига тўғри жавобни ёдлар, аммо мазмунини 
тушунмасди. Олий таълим соҳасида ишлаганим 
туфайли ўқишга қабул қилинаётган абитури-
ентлар билими, савияси ва таҳлилий тафаккури 
йилдан йилга пасайиб кетаётганини аччиқ алам 
билан кузатганман. Бунинг устига, болаларда 
мустақил ўқиб, билимини ошириш кўникмаси 
шаклланмай қолган эди.

Кўпчилик жонкуяр педагоглар олий таълим 
муассасаларида талабаларга қўшимча — аввал 
мактаб дастурларини тез ўргатиб, кейин олий 
таълим дастурига ўтарди. “Дард устига чипқон” 
деганларидек, мактаб, касб-ҳунар коллежи 
ўқувчилари ва ОТМ талабалари пахта теришга 
сафарбар этилар, шу билан яна 1,5-2 ой вақти 
ўқишсиз ўтарди.

Олий ўқув юртларига қабул квотаси эса би-
тирувчиларнинг 10-12 фоизини қамраб олишга 
мўлжалланганди. Қолган 80-90 фоиз ёшнинг 
аниқ ҳаётий режаси, мақсади йўқ эди. Чунки 
9-синфдан кейин дуруст ўқиш ҳам, касб-ҳунар 
коллежларини тугатгач, тайинли иш топиш ҳам 
амримаҳол эди.

Тараққиётнинг янги даврида мамлакатимиз 
таълим тизими тубдан ислоҳ қилинди. Мактаб-
лар 11 йиллик ўқишга қайтди. Касб-ҳунарга ўқи-
тиш тизими қайта кўриб чиқилиб,  иқтисодиёт, 

Ўзбекистон ташқи сиёсатининг 
устувор йўналишлари қаторида 
халқаро ташкилотлар билан ҳам-
корликни ривожлантириш алоҳида 
аҳамиятга эга. Шу маънода, мамлака-
тимиз барқарор ривожланишга эри-
шиш, глобал тарзда дўстлик ва ўзаро 
ҳамжиҳатликни мустаҳкамлашга ўз 
ҳиссасини қўшиш орқали йирик мин-
тақавий тузилмалар таркибида фаол 
позицияни эгаллаб келаётир.

“Дунё” ахборот агентлиги Ислом 
ҳамкорлик ташкилоти бош котиби 
Ҳусайн Иброҳим Тоҳа билан бугун-
ги кунда мазкур тузилма доирасида 
ўзаро ҳамкорлик қандай ривожла-
наётгани, бу жараёнда Ўзбекистон-
нинг ўрни ҳақида суҳбатлашди.

— Жаноб бош котиб,  Сизнинг 
“Ўзбекистон буюк ислом мута-
факкирлари ва олимлари юрти, 
ташкилот ушбу соҳаларда респуб-
лика билан ҳамкорлик қилишдан 
манфаатдор”, деган сўзларингиз 
барчамизнинг ёдимизда. Мам-
лакатимиз, унинг замонавий та-
раққиёти ва халқаро майдондаги 
ўрнини қандай баҳолайсиз?

— Ўзбекистон замини қадимда 
Ипак йўли бўйлаб Шарқ ва Ғарб ўр-
тасида муҳим чорраҳа бўлиб хизмат 
қилган. Савдо-сотиқ, ғоялар ва ма-
даниятлар алмашинувида асосий ва-
зифани бажарган. Маданий чорраҳа 
сифатидаги бу ноёб мавқеи циви-
лизациялар бой меросининг шакл-
ланишига ҳисса қўшди. Хусусан, 
Ўзбекистон тарихида халққа сингиб 
кетган меҳр-оқибат ва бунёдкорлик 
қадриятларида акс этган турли ма-
даниятларнинг ўзаро боғлиқлиги ва 
уйғунлиги алоҳида мужассам.

Ўзбекистон ислом меросини 
асраб-авайлашга катта ҳисса қўшди. 
Буни Тошкент, Самарқанд, Бухоро 
ва Хива шаҳарлари тасдиқлайди. Бу 
мамлакат ислом илм-фанининг мар-
кази ҳам бўлиб, маънавият, фиқҳ, 
фалсафа, санъат, тиббиёт, матема-
тика ва табиий фанлар каби илғор 
соҳалар ривожига катта ҳисса қўш-
ган буюк сиймоларга бешик бўлган. 
Хусусан, Имом Бухорий, Ал-Хораз-
мий, Абу Райҳон Беруний, Абу Али 
ибн Сино, Мирзо Улуғбек ва бошқа 
аждодларингиз жаҳон интеллектуал 
тараққиётига беқиёс ҳисса қўшган 
олимлардир.

Бугунги кунда Ўзбекистон 
ўзининг ноёб ислом қўлёзмала-
ри тўплами билан машҳур бўлиб, 
уларнинг аксарияти ЮНЕСКО 
Умумжаҳон Жаҳон мероси рўйха-
тига киритилган. Булар мамлакат-
нинг бой интеллектуал меросга 
эгалигидан дарак беради. Ислом 
ҳамкорлик ташкилоти Марказий 
Осиё давлатлари, хусусан, Ўзбекис-
тон билан турли соҳаларда, жум-
ладан, иқтисодиёт, сиёсат, жамият 
ва илм-фан йўналишларида алоқа-
ларни мустаҳкамлаб келмоқда. 
ИҲТ мамлакатлари туризм вазир-
лари томонидан Хива шаҳри 2024 
йилда “Ислом дунёсининг туризм 
 пойтахти” деб эълон қилингани ҳам 
ҳамкорлигимиз нечоғлиқ ривожла-
ниб бораётганидан далолат.

— Ўзбекистоннинг салоҳияти, 
дунёдаги энг йирик халқаро таш-
килотлардан бири, 1,7 мил лиард 
аҳолига эга 57 давлатни бир-
лаштирган ИҲт билан ҳамкорлик 
истиқболлари ҳақида нима дея 
оласиз? Янги Ўзбекистондаги яра-
тилаётган имкониятлар мазкур 
тузилма доирасидаги алоқаларга 
қандай таъсир кўрсатмоқда?

буюк ªзбек йªли

ислом ҳамкорлик ташкилоти бош котиби 

агентлиги саволларига жавоб берди

— Ўзбекистоннинг  стратегик 
жойлашуви ва ўсиб бораётган 
иқтисодиётидан келиб чиққан 
ҳолда ИҲТ билан алоқаларни 
чуқурлаштириш учун салмоқли 
салоҳиятга эга. Инфратузилма 
мус таҳкамланиб, иқтисодиёт ди-
версификация қилинар экан, Ўз-
бекистон Марказий Осиёда ИҲТга 
аъзо давлатлар ўртасидаги алоқа-
ларни ўрнатишда муҳим роль ўй-
наши мумкин. Чунки ташқи ишлар 
вазирлари кенгашининг Камерунда 
бўлиб ўтадиган 50-йиғилиши мав-
зуси ҳам ИҲТ доирасида транс-
порт ва коммуникация инфра-
тузилмасини ривожлантиришга 
ба ғишланганлигини ҳисобга олсак, 
юртингизнинг аҳамияти ниҳоятда 
муҳим. Ўзбекистоннинг инновация-
лар, таъ лим ва барқарор ривожла-
нишга қаратаётган эътибори ИҲТ 
мақсадлари билан ҳамоҳанг бў-
либ, ўзаро манфаатли шериклик 

ва  ислом бирдамлиги ҳамда тарақ-
қиётига ҳисса қўшади.

Юқорида таъкидлаганимдек, 
Ўзбекистон ИҲТ билан ҳамкорлик-
ни чуқурлаштириш учун салмоқ-
ли салоҳиятга эга. Ўзбекистон ўз 
инфратузилмасини мустаҳкамлаш 
ва иқтисодиётини диверсификация 
қилишда давом этар экан, мамла-
кат бутун Марказий Осиёда Ислом 
ҳамкорлик ташкилотига аъзо давлат-
ларни бир-бирига боғловчи муҳим 
марказга айланиш учун ноёб имко-
ниятга эга бўлди.

— Ислом ҳамкорлик ташкило-
ти Ўзбекистоннинг ушбу тузил-
ма доирасидаги кўп томонлама 
алоқаларини ривожлантириш 
борасидаги саъй-ҳаракатларини, 
республиканинг ташкилот сам-
митларида илгари сурган ташаб-
бусларини қандай баҳолайди?

—  ИҲТ Ўзбекистоннинг таш-
килот доирасидаги кўп томонла-
ма ҳамкорликни мустаҳкамлаш ва 
қўшма ислом фаолиятини кенгайти-
риш борасидаги фаол саъй-ҳаракат-
ларини юқори баҳолайди. Ўзбекис-
тоннинг мулоқот ва зиддиятларни 
тинч йўл билан ҳал этишга алоҳида 
эътибор қаратаётгани ИҲТ низоми-
да мус таҳкамланган тамойилларига 
тўлиқ мос келади ва ислом олами-
да муҳим иштирокчи сифатидаги 
мавқеини мустаҳкамлайди. Биз 
Ўзбекистоннинг ИҲТнинг турли 
ташаббусларида фаол иштирок эта-
ётганини ва муҳим тадбирларни 
юқори савияда ўтказаётганини юк-
сак қадрлаймиз. Бу республиканинг 
ташкилот умумий қадриятлари ва 
мақсадларига содиқлигидан дало-
лат беради.

“Дунё” АА
Жидда

профессор- ўқитувчимиз Шаҳрисабз педагоги-
ка институти ва янгидан ташкил этилган дав-
лат ва нодавлат (хусусий) ОТМларга ўтди. Бу 
ҳам керак. Улар қайси олийгоҳда ишламасин, 
Ўзбекистонимиз, вилоятимиз учун мутахас-
сислар тайёрламоқда. 

2024 йилда Қарши давлат университетида 
7 та илмий лаборатория ташкил этилиб, жами 
сони 10 тага етди. Илгари ОТМда фақат ўқув 
лабораториялари бор эди. Давлат грантлари 
бўйича амалга оширилган илмий тадқиқотлар 
қиймати 8,2 миллиард сўмни ташкил этди. Уни-
верситетда 53 нафар хорижлик профессор-ўқи-
тувчи фаолият юритмоқда. Бизнинг ўқитув-
чиларимиз хориж ОТМларида стажировкадан 
ўтмоқда. 2023 йилда 46 ўқитувчимиз чет элда 
стажировкада бўлди, бу йил улар сони 108 на-
фарга етади.

Университетда узоқ йиллардан бери муқо-
бил энергиядан фойдаланиш бўйича тадқиқот-
лар ўтказилади. Бунинг учун ОТМ ўзининг 
гелиополигонига эга. 2022-2023 йилларда ге-
ополигон ва бинолар томига қуввати 1060 кВт 
соат электр энергияси ишлаб чиқарувчи қуёш 
панеллари ўрнатилди. Ўтган даврда 650,4 минг 
кВт (568,5 миллион сўмлик) электр энергияси 
олиниб, 357,9 минг кВт университет эҳтиёжи 
учун ишлатилди, ортган 292,5 кВт (210,6 мил-
лион сўмлик) энергия ҳудудий электр корхона-
сига сотилди.

Қарши давлат университети талабаларнинг 
ётоқхонага эҳтиёжини тўлиқ таъминлади. Бу-
лар юз бераётган ўзгаришлардан бир шингил, 
холос. Моддий-ўқув базасини мустаҳкамлаш 
бў йича қилинаётган ишлар кўлами тафсилоти 
ҳам бир неча варақни тўлдиради. Мазкур ўқув 
йилида талабалар ва профессор-ўқитувчилар 
дарс ларини ҳамда давоматни назорат қилиш-
нинг НЕМIS платформаси билан интеграция-
лашган автоматлаштирилган (инсонни таниб 
олиш видеотаҳлили модули — Fасе ID) тизими 
тўлиқ жорий этилади.

ишлаб чиқариш эҳтиёжига мослаштирилди. 
Олий таълим муассасаларига қабул квотаси 
кес кин оширилди. ОТМларга битирувчилар-
нинг 50 фоизини қамраб олиш вазифаси қў-
йилди. Давлатнинг ёшлар сиёсати давр даъвати 
ва талабига мослаштирилди. Мамлакатда чуқур 
ўйланган, ҳар томонлама мувозанатга келти-
рилган тизимли ёшлар сиёсати юритилаётгани 
нафақат ёш авлод ва ота-оналар, балки бутун 
жамиятни ўзгартириб юборди. Ёшлар ҳаётига 
аниқ мақсад ва мазмун бағишлади. Ўқишга му-
носабат ижобий томонга ўзгарди.

Таълим тизимидаги ислоҳотларни янада 
чуқурлаштириш, инновацион ўзгаришлар кири-
тиб, жаҳон стандартлари ҳамда ҳозирги тараққи-
ётнинг амалий эҳтиёжларига мослаштириш 
ташаббуслари тўлиқ қўллаб-қувватланмоқда. 
Бундай ташаббус ва ғоялар нафақат “Таълим 
тўғрисида”ги ҳамда ўқитиш жаб ҳаси билан бош-
қа боғлиқ қонунларда, балки қонуности ҳужжат-
лар, фармон ва қарорларда, ҳукумат баённомала-
рида ҳам ўз ифодасини топмоқда.

Масалан, давлатимиз раҳбари иштирокида 
шу йил 6 май куни ўтказилган тақдимотда 
бакалавриат таълим йўналишлари ва ма-
гистратура мутахассисликларини қайта 
кўриб чиқиш белгиланди. Бугун 306 
бакалавриат йўналиши ва 325 магис-
тратура мутахассислигидан айрим-
лари халқаро стандартларга мос 
келмайди, замонавий меҳнат 
бозори талабларига жавоб бер-
майди. Бу эса битирувчиларни 
ишга жойлаштиришда муайян 
муаммоларни вужудга келтир-
моқда. Шу боис, олий таъ-
лимни қайта кўриб чиқиш ва 
талабдан келиб чиққан ҳолда 
янги йўналишлар очиш, уму-
ман, ўқитиш тизимини халқа-
ро таснифларга мослаштириш 
зарурлиги қайд этилди.

Давлатимиз раҳбари иқти-
дорли абитуриентлар учун давлат 
гранти асосида ўқиш имкониятини 
яратиш лозимлигини, ҳозирги қабул 
жараёнини тўлиқ адолатли деб бўл-
маслигини таъкидлади. Чунки юқори 
балл тўплаган айрим абитуриентлар, агар 
ариза берган олий таълим муассасасида кво-
та тўлиб қолган бўлса, ўқишга кира олмайди. 
Натижада абитуриентлар ўртасида билим соҳа-
сида адолатли рақобат тамойили бузилади. Бун-
дай ҳолатга йўл қўймаслик мақсадида ишлаб 
чиқилган янги тартибга кўра, энди юқори балл 
тўплаган абитуриент қайси ОТМни танлаган 
бўлишидан қатъи назар, давлат грантига тавсия 
этилади.

Бундан ташқари, давлат гранти талаба-
га тўрт йилга берилмайди. Аксинча, ҳар йили 
юқори натижаларга эришган талабалар ўрта-
сида қайта тақсимланади. Бундай тартибнинг 
амалиётга жорий қилиниши, биринчидан, тала-
баларни яхши ўқишга рағбатлантирса, иккин-
чидан, ички соғлом рақобатни шакллантиради. 
Натижада ўқишга киришда давлат грантига 
лойиқ балл тўплаб, кейин яхши ўқимай қўй-
ган, аммо тўрт йил давомида давлат ҳисобидан 
ўқиб, стипендия олиб юрган ёки, аксинча ўқиш-
га шартнома асосида кириб, кейин фақат аъло 
баҳоларга ўқиса-да, на стипендия оладиган ва 
на шартнома тўловида имтиёзга эга бўладиган 
талабалар учун адолат нисбатан қарор топади.

Муҳим ўзгаришлардан яна бири шуки, аби-
туриент энди олий ўқув юртини тест имтиҳон-
ларигача эмас, ундан кейин танлайди. Натижада 
юқори балл тўплаган абитуриентлар ўқишдан 
четда қолиб кетмайди. Бу йил мазкур амалиёт 
биринчи марта синовдан ўтказилди. Унинг на-
тижаларига жамоатчилик холисона баҳо бери-
ши шубҳасиз.

Мамлакатимизда миллий малакавий тизим-
ни ривожлантириш институти ташкил этилиши 
хусусида айтилди. Бу ҳам жуда муҳим. Чун-
ки мавжуд саккиз минг ишчи касбининг беш 
мингтаси бўйича малака стандартлари ҳозир-
гача яратилмаган. Қолганлари бўйича малака 
талаблари сифати яхши эмас. Ҳолбуки, кадр 
тайёрлайдиган олий ўқув муассасалари бўлғуси 
мутахассиснинг қўлидан нималар келиши, унга 
қўйиладиган талабларни аниқ-тиниқ билиб, 
шунга яраша зарурий билим бериши ва кўник-
ма шакллантириши керак.

ОТМларга қабул квотаси кескин кўпай-
тирилиши ва уларга академик мустақиллик 

 берилиши профессор-ўқитувчиларни ҳам 
руҳлантирди. Илмий тадқиқот билан шуғулла-
ниш, докторлик (PhD ва DSс) диссертациялари 
ёқлашга интилиш бир неча карра кучайиши 
қаторида илмий лабораториялар ташкил этиш, 
иқтисодиёт тармоқлари, корхона ва ташкилот-
лар билан хўжалик шартномалари тузиш, турли 
грантлар танловида қатнашиш кўлами сезилар-
ли даражада кенгайди. Хорижий университет-
лар ва илмий марказлар билан ҳамкорлик йўлга 
қўйилди. Ҳамкорлар сони муттасил ортиб бор-
моқда. Чет элдан профессор-ўқитувчилар таъ-
лим жараёнига жалб қилинмоқда.

гапимиз исботи билан бўлиши учун ўзим 
ишлайдиган Қарши давлат университетига 
оид бир неча мисол келтираман. ОТМнинг ил-
мий салоҳияти кейинги уч йилда 17 фоиз ўсиб,  
44 фоизни ташкил этмоқда. Аслида, бу кўр-
саткич бундан ҳам юқори бўлиши лозим 
эди.  Илмий даражали салкам 90 га яқин 

Бу ердаги янгиланишлар олий таълим тизи-
мидаги ислоҳотларнинг бир қисми. Ҳали қили-
ниши керак бўлган иш кўп, хусусан, таълим си-
фатини ошириш, дуал таълимни жорий қилиш 
бўйича олдимизда катта вазифалар турибди.

Янги Ўзбекистон тез суръатда ривожлан-
моқда. Ҳар йили уч мингдан ортиқ саноат кор-
хонаси, юз мингдан зиёд иш ўрни очилмоқда. 
Йигирма беш минг муҳандис ва технологга 
эҳтиёж туғилмоқда. Янги корхоналар нафақат 
мамлакатда, балки жаҳон бозорида ҳам рақо-
батбардош маҳсулот ишлаб чиқариши учун 
ишчи кадрлар ҳам, муҳандис ва технологлар 
ҳам замонавий билимга, ишлаб чиқариш кў-
никмаларига эга бўлиши зарур. Жаҳон бозо-
рида рақобатбардошликка интилиш, биринчи 
галда, муҳандис-технологлар малакасига талаб-
ни оширади ва улар зиммасига катта масъулият 
юклайди. Чунки улар ишчиларни янги техноло-
гиялардан фойдаланишга ўргатишдан ташқа-
ри, ўша тез ўзгарувчан янги технологияларни 
ишлаб чиқаришга жорий этиши зарур.

Бошланаётган тўртинчи саноат инқилоби 
энергия ва материалларнинг муқобил турлари-
га ўтишни тақозо этмоқда. Шу маънода ишлаб 
чиқариш, иқтисодиёт ва бошқа соҳаларни 
рақамлаштириш ҳаётий эҳтиёждир. Айниқса, 
жамият ҳаётининг барча жабҳасида сунъий 
интеллект кенг қўлланиши бўлажак муҳандис 
мутахассисларнинг билими ва меҳнат кўникма-
сига талабни бир неча карра оширмоқда.

Шуларни ҳисобга олиб, шу йил 20 июнда 
давлатимиз раҳбари муҳандислар тайёрлаш 

юзасидан янги ташаббусларни илгари сурди. 
Кадрлар тайёрлашга қайта-қайта эътибор 

қаратилаётгани мазкур масала устида 
фикрлаш ва изланишлар тўхтамаётга-

нидан далолат беради.
Янги ташаббусларга кўра, 

мам лакатнинг 36 та техникавий 
университетида ўқув-тадқиқот 
жараёни замонавий халқаро 
тажрибалар асосида тако-
миллаштирилмоқда. Маса-
лан, Тошкент давлат техни-
ка университетида меҳнат 
бозорида талаб йўқолган  
30 фоиз мутахассислик 
қисқартирилади. Кафедралар 
қўшилади, университет тў-
лиқ дуал тизимга ўтказилади. 
Ўқув жараёни германиянинг 

Дрезден техник университети 
ва Япония нинг Цикуба универ-

ситети дастурларига мослашти-
рилади.

Бошқа университетларимиз ҳам 
ривожланган мамлакатлар — германия, 

Япония, Хитой, Италия, Россия, Туркия, 
Жанубий Корея, Сингапур техника универси-

тетлари билан ҳамкорликни йўлга қўяди. Ҳар 
бир олий ўқув юртига индустриал шериклар 
(саноат корхоналари) бириктирилади. Бу эса 
талабаларнинг амалиёт ўташи ва дипломдан 
 кейинги таълим олишига имкон беради.

Давлатимиз раҳбари тармоқ вазирликлари ва 
йирик корхоналар ҳузурида ўттиз иккита тар-
моқ кенгаши тузиш, улар илмий-техник соҳа-
да тадқиқотларнинг устувор йўналишларини 
белгилаши ва буюртмачи бўлиши зарурлигини 
таъкидлади.

Ўқитиш сифатини ошириш, олий таълим му-
ассасалари илмий-педагогик ва илмий тадқиқот 
салоҳиятини юксалтириш улар сонини опти-
маллаштиришни тақозо этади. Икки-учта бир 
профилдаги, турли маҳкамаларга мансуб ўрта-
ча, ҳатто заиф салоҳиятга эга олий таълим муас-
сасаларини қўшиб, ўрнига ҳар жиҳатдан кучли 
битта университет ташкил қилиниши мақсадга 
мувофиқлиги билан бирга, амалий томондан 
ҳам фойдалидир. Масалан, Тошкент давлат 
иқтисодиёт университети мавжуд бўлишига 
қарамай, банк тизими, Солиқ қўмитаси ўзлари-
нинг олий ўқув юртларини ташкил этганди. Бу 
тарзда илмий ва педагогик кучларни бўлгандан 
кўра, кадрларни бир даргоҳда бирлаштириб, 
халқаро миқёсда рақобатбардош, кучли олий 
таълим муассасаси ташкил қилган маъқул ва 
мамлакатга манфаати катта. Бу бошқа ОТМ-
ларга ҳам тегишли. Ўзбекистонда айни шундай 
олий таълим муассасаларини оптималлашти-
риш сиёсати бошланди.

Бугун олий таълимда ислоҳотлар чуқурла-
шиб бормоқда. Мақсад — Ўзбекистон олий 
таълим муассасалари жаҳон меҳнат бозорида 
рақобат қила оладиган кадрлар тайёрлаши, улар 
эса, ўз навбатида, Учинчи Ренессанс пойдево-
рини барпо этиб, Ўзбекистонни тараққий этган 
мамлакатлар қаторига кўтариши зарур. Шунда 
юртимизда халқ турмуши янада фаровонлаша-
ди, давлатимиз Конституцияда зиммасига ол-
ган ижтимоий давлат бўлиш мажбуриятини ато 
этишнинг яна бир муҳим йўналиши — юксак 
интеллектуал, малакали, билимли кадрларни 
тайёрлаш масаласини ҳал қилади.

Ўзбекистонда изчил ислоҳотлар ўтказиш орқали таълимнинг барча 
бўғинида сифатни янги босқичга кўтариш, бу жабҳада жаҳондаги 
илғор мамлакатлар қаторига киришга катта эътибор қаратилмоқда. 
Чунки ҳар бир давлатнинг тараққиёти кўп жиҳатдан иқтисодиёт, 
таълим, кадрлар тайёрлаш соҳасидаги илмий асосланган тизимли 
ишлар салмоғига, хусусан, кадрлар салоҳиятига боғлиқ. Мамлакат 
ривожида табиий бойликлар катта аҳамият касб этса-да, тўлақонли 
тараққиётни таъминлай олмайди.

уларнинг уй¢унлашуви пировард 
ма¿садларимизга етказади

Абдураҳим ЭРКАЕв,
Олий Мажлис Сенати аъзоси,
Қарши давлат университети 
профессори

Маҳсулотга талаб бор. Мижозлар эса юқори қийматли бозорлар. Айниқса, Европа 
давлатлари қуритилган тарвузга катта қизиқиш билдирмоқда. талабни доим юқори 
қўядиган ушбу мамлакатлар, аввало, сифатга ишонч ҳосил қилгани турган гап. Иш 
аввалида намуналар Европанинг бир қанча давлатига юборилиб, ижобий хулосалар 

асосида фитосанитар сертификатлар олингани бунинг тасдиғи.

 Бунёдкорлик

1992 йилдан 2016 йилга қадар шаҳар ҳу-
дудида бор-йўғи, 11 та кўпқаватли уй-жой-
лар қурилган, холос. Эндиликда бу борада-
ги кўрсаткичлар салмоғи 4 ҳиссага ошди. 
Жорий йилнинг ўзида 14 та 458 хонадонли 
замонавий уй-жойлар фойдаланишга топши-
рилди. Аммо аҳоли талаби учун булар етар-
ли эмас. Муаммо шундаки, шаҳар ҳудудида 
яшаш хонадонлари қуришга мўлжалланган 
ер майдонлари ҳам кам. Нима қилиш керак?

Давлатимиз раҳбари жорий йил Фарғона 
вилоятига ташрифи чоғида мавжуд масала-
лар ечимига эътибор қаратди. Фарғона тума-
ни ҳудудидан 110 гектар кам ҳосилли экин 
майдонлари “Янги Ўзбекистон” массиви қу-
рилиши учун ажратиб берилди.

Фарғона — Қўқон катта автомобиль йў-
лининг жанубий сарҳадлари бугун бунёд-
корлик майдонига айланиб кетди. Ер қа-
зиш ишларини бажараётган бульдозерлар, 
пойдевор тиклаётган, ғишт тераётган, 
ободончилик юмушлари билан банд бўл-
ган ишчи-хизматчилар меҳнат қилмоқда. 
Барча ишлар сарҳисобини олиб бориб, му-
вофиқлаштириб борувчи қурилиш штаби  
ташкил этилди. Асосий мақсад, белгилан-
ган ишларни сифатли ва ўз вақтида амалга 
ошириш.

Афсуски, ёз ойларида бунинг акси куза-
тилган ҳолатларга ҳам дуч келдик. Аввалига 
меъёридан ортиқ миқдорда етиштирилган 
пиёзнинг бир қисми сотилмай, далаларда қо-
либ кетди, мавсумнинг талабгир маҳсулот-
ларидан бўлган тарвуз-қовун нархи кутилга-
нидан арзон бўлди. Бунинг ҳисобига кўплаб 
деҳқонлар харажатини ҳам қоплай олмагани 
ҳақида эшитдик. Таклифнинг талабдан орт-
гани уларнинг даромадига сезиларли таъсир 
кўрсатган. 

Ахир бозорда нарх-наво ҳар доим ҳам 
бир хил бўлавермайди. Бир мавсумда қим-
мат бўлган маҳсулот, кейингисида кескин 
арзонлаши мумкин. Буни деҳқон ёки истал-
ган маҳсулот етиштирувчи ҳисобга олиши, 
бозорни ўрганиши керак. Шунда ўтган йили 
нархи сезиларли қиммат бўлган қовун-тар-
вуз бу йил ҳам ундай бўлмаслиги, ёппасига 
етиштирилган маҳсулотга бозорда талаб ту-
шиб кетиши мумкинлиги чамаланган бўлар-
ди. 

Бироқ буни камчилик деб ҳам бўлмайди. 
Маҳсулот қанча кўп бўлса, шунча мўл-кўл-
чилик бўлади. Бу яхши, фақат қишлоқ хўжа-
лигида ҳосилдорлик ошиб бораётган ҳозир-
ги шароитда янги ечимлар топишнинг вақти 
келди. Яъни маҳсулотни саноат усулида қай-
та ишлаш орқали ҳам ҳосилни нест-нобуд 
қилмаслик, ҳам бир неча баробар кўпроқ 
даромад топиш мумкин. Замонавий қилиб 

айтганда, мева-сабзавотларни қайта ишлаш, 
консервация ва сублимация қилиш энг тўғри 
ечимлардан бирига айланди. 

Биргина мисол. Ёз мавсумининг энг се-
вимли маҳсулоти ҳисобланган тарвузнинг 
юртимиз бозорларидаги ўртача нархи 10-12 
минг сўм атрофида. Сублимация қилинган, 
яъни сунъий усулда қайта ишланиб, қури-
тилган тарвузнинг жаҳон бозоридаги нархи 
эса 22-28 долларга борар экан. Бир кило-
грамм қуритилган маҳсулот учун полиздан 
узилган 4 та тарвуз керак бўлишини чама-
ласак, қоладиган даромад бир неча баробар 
юқори эканини ҳисоблаш қийин эмас.

Буни Хоразм вилояти Боғот туманидаги 
“Perfect Logistics” корхонаси ўз тажриба-
си мисолида исботламоқда. Барча турдаги 
маҳсулотларни сублимация усулида қай-
та ишлаш қувватига эга корхонада илк бор 
қуритилган тарвуз ишлаб чиқариш йўлга 
қўйилди. Бу юртимиз амалиётида ҳам ўзи-
га хос янгилик. Қадоқланган маҳсулотнинг 
синов намуналари хориж давлатларига маъ-
қул келиб, аксарияти ҳамкорлик таклифини 
билдирган. Ҳозирча Россиянинг иккита йи-
рик компанияси билан қиймати 2,5 миллион 
долларлик экспорт шартномаси имзоланган. 

Тайёр маҳсулотлар бирин-кетин Хитой, Тур-
кия, Буюк Британия, германияга ҳам чиқа-
рилади.

— Сублимация усули барча маҳсулотлар-
ни 99 фоиз табиийлигини сақлаган ҳолда 
қуритиш имконини беради, — дейди корхо-
на директори Отабек Матчонов. — Умумий 
майдони 7,5 гектардан иборат комплекси-
мизда маҳсулотларни  конвекцион, сублима-
ция усулида қуритиш ҳамда жем-мураббо, 
шарбат ишлаб чиқаришга мўлжалланган  
3 та завод қурилган. Шундан дастлаб субли-
мация усулида қуритиш заводимиз ишга ту-
ширилди. Бу ерда мева-сабзавот тўлиқ қай-
та ишланиб, замонавий усулда қуритилади. 
Бироқ бошқа турдаги маҳсулотлар, масалан, 
сут-қатиқни ҳам сублимация қилса бўлади. 
Талабга қараб маҳсулот чиқарамиз. Ўтган 
йили синов тариқасида тарвузни қуритиб 
кўргандик, яхши чиқди. Намуналарни бир 
неча давлатга юбордик, уларга маъқул келди. 
Оз миқдорда айрим давлатларга экспорт ҳам 

қилдик. Очиғи, маҳсулот сотувида муаммо 
бўлмайди, чунки қуритилган маҳсулотлар-
га хориж бозорида талаб юқори, нархи ҳам 
анча қиммат. Қуритилган тарвузни бу йил-
дан катта ҳажмда ишлаб чиқаришни бошла-
дик. Маҳсулотларга “ISO 22000” ва “Ҳалол” 
сертификатлари олинган.

Жараёнга тайёргарлик корхонада анча 
олдин бошланган. 2019 йилда қурилиши 
бош ланган заводлар 2020 йилда ишга туши-
ши керак эди. Аммо пандемия сабаб ишлар 
ортга сурилди, Хитой ва Туркияга буюрт-
ма қилинган қурилмалар икки йил кечикиб 
келди. Ниҳоят, 2023 йилда завод қуриб бит-
казилди ҳамда Ўсимликлар карантини ва 
ҳимояси агентлигининг бевосита кўмагида 
ишга туширилди. Йил охирига бориб йи-
рик ҳамкорлар билан шартнома имзолашга 
эришилгач, 750 килограмм намуна маҳсу-
лот ишлаб чиқарилиб, хорижга жўнатилди. 
Жорий йилдан сотув учун маҳсулот ишлаб 
чиқариш бошланган бўлса, сентябрь ойидан 

катта ҳажмда экспорт амалга оширилади. 
Ҳозир корхона 30 фоиз қувватда ишлаяпти 
ва 40 кишининг бандлиги таъминланган. 
Мавжуд 3 та завод тўлиқ қувватда ишга туш-
ганда, 200 дан ортиқ кишини доимий иш 
билан таъминлаш имконияти пайдо бўлади.

Бу оддий қоқи эмас
Муҳими, маҳсулотга талаб бор. Мижоз-

лар эса юқори қийматли бозорлар. Айниқ-
са, Европа давлатлари қуритилган тарвузга 
катта қизиқиш билдирмоқда. Талабни доим 
юқори қўядиган ушбу мамлакатлар, аввало, 
сифатга ишонч ҳосил қилгани турган гап. 
Иш аввалида намуналар Европанинг бир 
қанча давлатига юборилиб, ижобий хуло-
салар асосида фитосанитар сертификатлар 
олингани бунинг тасдиғи.

Корхонада иш жараёни энг сўнгги 
технологиялар асосида ташкил этилган. 
Мева- сабзавот ҳозирча Хоразмнинг ўзидан 
олинаётир. Аввал ҳаммаси лаборатория тек-
ширувларидан ўтказилиб, кейин иш бошла-
нади. Заводда маҳсулот сақлаш учун 2 минг 
тонна сиғимга эга табиий омборхона ҳамда 
1600 тонналик музлаткич ҳам бор. Корхо-
нанинг конвектив усулда қуритиш заводида 
маҳсулотлар икки соат ичида буғ ёрдамида 
қоқига айлантирилади. Бу ўзимиз билган 
мева-сабзавот қоқилари бўлиб, одатда маҳ-
сулот табиийлигини сезиларли даражада 
йўқотади. Аммо бозорда бунинг ҳам ўз ха-
ридорлари бор.

Сублимация усули эса анча мураккаб 
жараён. Бу бир ҳолатнинг иккинчи ҳолатга 
ўзгаришини англатувчи усул бўлиб, мазкур 
технологияда мева-сабзавот, полиз маҳсу-
лотлари вакуум остида, паст ҳароратда со-
витилиб, қуритилади. Натижада мазаси ва 
фойдали элементлари бошқа қуритиш тех-
нологияларига қараганда, юқори даражада 
сақланиб қолади. Шу боис, жаҳон бозорида 
сублимация усулида тайёрланган маҳсулот-
ларга талаб юқори, нархи ҳам анча баланд 
юради. 

— Заводда қуритиш жараёнларининг 
бари махсус технологиялар ёрдамида амал-
га оширилади, — дейди Отабек Матчонов. 
— Яъни тарвуз фақат ювилиб, тозаланади 
ва керакли шаклда кесилиб, техникага жой-
ланади. Жараёнда сиғими 1200 килограммга 
тенг 2 та музлаткичда ҳаво ҳарорати 5 сония 
ичида минус 50 даражагача тушади. Кейинги 
босқичда эса маҳсулот вакуум ичида қурити-
лади. Салкам 24 соат деганда ўз табиийлиги-
ни 99 фоиз сақлаган тайёр қуритилган тар-
вуз олинади. Бундан ташқари, технология 
тарвузнинг қандай ҳажмда кесилган бўлса, 
шундайлигича қолишини таъминлайди.

Сублимация усулининг ўзига яраша му-
раккабликлари ҳам бор. Аввало, уни тушу-
надиган ва ишлата оладиган кадрлар ҳозирча 
кам. Иккинчидан, жараёнда газ ёки электр 
энергиясидан узилиш бўлиши керак эмас. 
Акс ҳолда, қурилма ичидаги 10-15 минг дол-
ларлик маҳсулот бир неча дақиқалар ичида 
яроқсиз ҳолга келади. 

Завод бир суткада 2-2,5 тонна тарвузни 
қайта ишлаш қувватига эга. Тадбиркорлар 
хомашёга талабни юртимиз шароитида бе-
малол қондира олади. Боиси, серқуёш ўл-
камизда тарвуз етиштириш мавсуми 7-8 ой 
— апрель ойидан то ноябргача давом этади. 
Зарурат бўлса, йил-ўн икки ой ҳам етишти-
риш мумкин. Қишлоқ хўжалигидаги илмий 
ёндашув ва ривожланишлар бунга имкон 
беради. Агар ҳар бир ҳудудда шундай қайта 
ишлаш корхонаси бўлса борми, бу йил куза-
тилгани каби меъёрдан ортиқ етиштирилган 
мева-сабзавот далаларда қолиб, нест-нобуд 
бўлмайди. Аксинча, қайта ишланиб, қийма-
ти янада ортади. 

Корхонада барча турдаги мева-сабзавот 
сублимация усулида қуритилиб, синов-
дан муваффақиятли ўтказилган. Айрим-
лари талабга кўра, экспорт ҳам қилинган. 
Ҳозирча энг қиммат сотилгани сублима-
цияланган қулупнай бўлиб, унинг 1 ки-
лограмми нархи 32 долларгача боради. 
Тадбиркорнинг айтишича, жаҳон бозорида 
юртимизда етиштирилган сабзи, қулуп-
най, қовун, олма, шафтолига талаб юқори. 
Уларни қуритилган ҳолда сотиб олишга 
тайёр харидорлар эса талайгина. Корхона 
яқин ойларда ана шу қувватларини ҳам 
фаол ишга туширмоқчи. Қўшимчасига 
шарбат, жем-мурабболар ҳам тайёрланади.

Ирода тоШМАтовА,
“Янги Ўзбекистон” мухбири

— Президентимизнинг вилоятимизга 
ташрифида яқин истиқболга белгиланган 
вазифалар доирасида Марғилон ва Қўқон 
шаҳри, туманлар марказларида “Янги Ўзбе-
кистон” массивлари қурилишини маҳалла 
даражасигача тушириш юзасидан керакли 
тавсиялар берилди. Вилоятда баъзи маҳал-
лалар қиёфаси эскилигича қолиб кетаётга-
нига танқидий эътибор қаратиб, шаҳар ва 
туман марказларида 5 тадан эски маҳал-
лаларни танлаб олиб, 7-10 қаватли уйлар 
қуриш учун хусусий секторни жалб қилиш 
ҳамда янги уйларни биринчи навбатда, ушбу 
маҳалла аҳолисига бериш бўйича кўрсатма-
лар олинди, — дейди вилоят ҳокимининг 
ўринбосари Ҳожиқўзижон Исақов. — Бу 
йўналишда дастлабки ишларга тамал тоши 
қўйилиб, Марғилон шаҳар Янги ҳаёт маҳал-
ласи ҳудудида замонавий шаҳар қурилиши 
бошланди. Бу ердаги 75 гектар ер майдони-
да 6 минг хонадонли замонавий уй-жойлар 
қад ростлайди. Шунингдек, лойиҳа қиймати 
50 миллион доллар бўлган савдо комплек-
си, бизнес маркази, 2 та умумтаълим ва  
6 та мактабгача таълим ташкилоти, 2 та кўп 
тармоқли тиббий клиника қурилиши кўзда 

тутилган. Бурҳониддин Марғиноний хал-
қаро илмий-тадқиқот маркази, Мақом те-
атри, юридик институт, 4 та меҳмонхона, 
шоир ва санъаткорлар хиёбони, савдо ҳамда 
хизмат кўрсатиш мажмуалари қад кўтаради.

Янги шаҳар марказидан ўрин олиши 
мўлжалланаётган истироҳат боғи ён-атроф-
га кўрк, гўзаллик бағишлайди. Ландшафт 
архитектура асосида яшил хиёбонлар, ман-
зарали дарахтлар аллеялари яратилади, бо-
лалар майдончалари, автотураргоҳлар 
қурилади.

Марғилон “Жаҳон ҳунарманд лар 
шаҳри” мақомини олган мамлака-
тимиздаги учинчи ша ҳар. Авлод-
лардан авлодларга ўтиб, сайқал 
топиб келаётган ипакчилик, 
дурадгорлик, тўқимачилик, 
дўппидўзлик, мискарлик каби 
ўндан ортиқ ҳунармандчилик 
анъаналари кундан-кунга 
тараққий этиб, ривожланиб 
бормоқда. Шаҳарнинг бош 
режаси қурилишида ана шу 
муҳим жиҳатлар ҳам эътибор-
га олинди. 50 гектар майдонда 

с а н о а т 
з о н а л а р и 

ташкил этилади.  
Узоқни кўзланган бу лойиҳа, аҳолини на-
фақат уй-жой, балки кафолатланган иш 
ўринлари билан таъминлаш имкониятини 
беради.

Катта автомагистраль йўл ёқасида қад 
ростлаётган кўп қаватли турар жой ва 
маиший бинолар ўтган-кетганнинг ҳай-
ратига сабаб бўлмоқда. Кун жазирамаси-
га қарамай меҳнат қилаётган қурувчилар 
матонати таҳсинга лойиқ. Барча қурилиш 
ишлари масъуллар ва тегишли ташкилот-
лар томонидан қатъий назоратга олинган. 
Биноларнинг пишиқ-пухта, мус таҳкам ва 
чиройли қилиб қурилиши — давр  талаби. 

Соҳага оид  ҳукумат қарорлари, янгича 
меъёрлар, шунингдек, истеъмолчилар-
нинг истаги ҳам шуни тақозо қилмоқда. 
Бунёдкорлик ишларида маҳаллий қурув-

чилар билан бирга, хорижлик инвесторлар 
ҳам иштирок этяпти. Хусусан, Россия-
нинг  “Монерон” қурилиш корхонаси янги 
уй-жойлар қуришни бошлаган.

— Мукаммал лойиҳаларга асосланган 
16 қават, 96 хонадонли монолит уй-жой 
қурилишига киришдик, — дейди иш бош-
қарувчи Валижон Мўйдинов. — Монолит 
асосида қурилган бинолар зилзилабардош, 
пишиқ-пухталиги билан ажралиб туради. 
Бу борада ўзига хос тажрибага эгамиз. Шу 
кунга қадар Фарғона шаҳридаги “Янги 
 Ўзбекистон” массивида 9 қаватли муҳташам 
уйларни қуриб битказдик.

Мутахассисларнинг айтишича, ҳар бир 
бинонинг пойдеворидаёқ мустаҳкамлик-
ка эътибор бериляпти. Қурилаётган уйлар 
энергия тежамкор лойиҳаларга асосланган. 
Бинолар фасад қисми базальт қоплама би-
лан қопланиши, сэндвич панелдан тайёр-
ланган эшик-ромлар хонадонларни қишда 
иссиқ, ёзда салқин бўлишида асқатади. 
Бино томига қуёш сув иситиш коллектор-
лари, қуёш электр панеллари ўрнатилади. 
Натижада фойдаланиладиган иссиқ сувнинг 

30-40, электр энергиясининг 25-30 фоизи 
 муқобиллик асосида таъминланади.

— Диёримиз қиёфаси кундан-кунга чирой 
очиб бормоқда, — дейди меҳнат фахрийси На-
римон Шодиев. — Юртимизнинг қай бир гў-
шасига борманг, бунёдкорлик, янгиланиш, ўз-
гаришлар қаршисидан чиқасиз. Узоқ йил халқ 
хўжалиги соҳаларида ишлаб нафақага чиқдим. 
Шаҳримизда бундай катта қурилишлар бўл-
магани боис, уй ололмаганман. Битта ҳовлида 
ўғлим билан  бирга яшаймиз. Тўнғич набирам-
ни уйлантириш тараддудидамиз. Насиб қилса, 
янги шаҳардан уй олишни кўзлаб турибмиз. 
Катта йўл ёқасида, ҳамма нарса мужассам 
бўлган масканда яшашни ҳамма орзу қила-
ди. Унга туташ мактаб, боғча, тиббий хизмат, 
савдо, ишлаб чиқариш сингари кундалик ҳаёт 
тарзи учун муҳим бўлган тармоқлар қурилаёт-
гани  одамларни бу ерда яшашга чорламоқда. 
Бу кунларга шукроналар айтаман.

Бунёдкорлик, яратувчанлик халқимизга 
хос фазилатлардан. “Янги Ўзбекистон” мас-
сивлари қурилиши, ҳар бир ҳудуднинг ўзига 
хос тимсолини яратмоқда. Шарқона латофат 
ва нафислик, замонавий меъморчилик анда-
залари билан уйғун тарзда юксалиб бораёт-
ган  янги мегаполис  шаҳарлар кўҳна маскан-
ларга улуғворлик касб этмоқда.

Кун сайин ўзгариб бораётган шаҳар ва 
қишлоқлар, қадди баланд иморатлар, обод, 
кўчалар халқимиз бунёдкорлигининг ёрқин 
тимсоли сифатида кўнгилларга ғурур, ифти-
хор бағишлайди.

Расулжон КАМолов,
“Янги Ўзбекистон” мухбири

Мамлакатимиз 
мустақиллигининг 33 йиллиги 
бўсағасида кўҳна Марғилон 
шаҳрида “янги Ўзбекистон” 
массиви қурилиши бошланди. 
Бу одамлар кайфияти, 
руҳиятини кўтарди. Барчанинг 
юзида қувонч-шодлик. Чунки 
марғилонликлар бу кунларни 
орзиқиб кутганди. Сабаби, 
ҳудудда янги уй-жойга 
муҳтож оилалар кўпчиликни 
ташкил этади. Статистик 
маълумотларга кўра, шаҳарда 
1 квадрат километр майдонда 
1500 киши яшайди. Бу 
белгиланган меъёрдан анча 
юқори. 

ªзбекистон амалиётида яна бир янгилик

ҚУРИТИЛГАН ТАРВУЗ 

Аграртармо³
Юртимиз қишлоқ хўжалиги учун жорий 
йил анча баракали бўлди. Деҳқонлар 
аксар турдаги маҳсулотлардан 
яхшигина ҳосил кўтариб, 
бозорларимизни тўлдирди. нарх-
наво шунга яраша арзонлашди. 
Одамларнинг бундан кўнгли 
тўлмоқда. Аслида, озиқ-овқат 
хавфсизлигини таъминлашнинг 
асосий шартларидан бири ҳам шу 
— арзон ва сифатли маҳсулотга 
бўлган талабни қондириш. 
Аммо бундан етиштирувчи ва 
ишлаб чиқарувчи ҳам зиён 
кўрмаслиги керак. Баракали 
хирмон кўтарган деҳқоннинг 
даромади ҳам шунга яраша 
бўлса, нур устига аъло.

Элу юрт ишқи қон билан, жон билан юракларда муҳрланган бўлади. Бу шундай тотли 
неъматки, унинг ўрнини ҳеч нарса боса олмайди. ватан — серҳосил тупроғимиз, булоқдек 

соф сувимиз, беғубор осмонимиз, алла эшитган бешигимиз... она ватан деганимизда, 
юрагимиз ғурурга, меҳрга лиммо-лим тўлиши шундандир балки.

2024 йил 6 сентябрь, 180-сон

Ўзбекистон ўхшаши йўқ жаннатмонанд 
диёр. Халқимизга хос бўлган меҳр-оқибат, 
саховатпешалик ва бағрикенглик дунёнинг 
ҳеч қаерида бўлмаса керак. Оддийлик ва 
камтарлик, гўзал одоб ва хулқ, ватанга, оила-
га садоқат ва муҳаббат ҳисси халқимизга хос 
бўлган фазилатдир.

Она юртимиз боғлари мевага, тоғлари ло-
лага тўла. Бунда тўрт фасл ҳукм суради. Бун-
дай юртни севмай бўладими? 

Юртимизда байрам шукуҳи кезиб юрибди. 
Истиқлолга эришган кунимиз жойларда кат-
та кўтаринкилик билан нишонланди. Зеро, 
мустақиллик бизга кимлигимизни англатди. 
Аждодларимиз билан фахрланиш ҳиссини 
берди. Фарзандларимизнинг билимли бўлиш, 

Болалигимдан кўзим яхши кўрмайди. Айни 
пайтда ўзим таҳсил олган Яшнобод туманидаги 
77-ихтисослаштирилган кўзи ожизлар мактаб-ин-
тернатида она тили ва адабиёт фанидан дарс бе-
раман. Касбимни яхши кўраман. Адабиёт инсонни 
маънан ва руҳан юксалтиради, тасаввури, эстетик 
дидини шакллантиради. Айниқса, ватанга садоқат, 
ўзлиги, она юртидан фахрланиш сингари туйғулар 
мен учун ҳам, болалар учун ҳам бирдек қизиқарли. 
Ўқувчиларим турли мамлакатларда халқаро фан 
олимпиадаларида иштирок этиб қайтгач, уларнинг 
ватан соғинчи ҳақидаги ҳикояларини жон қулоғим 
билан тинглайман. Болаларнинг яхши натижала-
ри, эришган ютуқларидан бошим осмонга етса, 
юрт шарафини ўзининг шарафи, деб билиши, шу 
заминга муҳаббати, инсоннинг юрагини энтикти-
радиган ватан ҳақидаги кечинмалари бир устоз 

Элу юрт ишқи қон билан, жон билан юракларда муҳр-
ланган бўлади. Бу шундай тотли неъматки, унинг ўрнини 
ҳеч нарса боса олмайди. Ватан — серҳосил тупроғимиз, 
булоқдек соф сувимиз, беғубор осмонимиз, алла эшитган 
бешигимиз... Она ватан деганимизда, юрагимиз ғурурга, 
меҳрга лиммо-лим тўлиши шундандир балки.

Ярим асрдан зиёд, 53 йил муаллималик қилдим. Бу 
йилларда минглаб ота-оналарнинг энг ноёб гавҳари — 
фарзандларига сабоқ бердим. Турли нуфузли танлов, 
олимпиадаларда ғолиб бўлган билимдон ўқувчиларим 
айни пайтда мамлакатимиз ва хорижнинг нуфузли олий 
ўқув юртларида таҳсил олмоқда, фаолият юритмоқда. 
Уларнинг ҳар бир ютуғидан қувониб, фахрланиб яшай-
ман. Ҳақиқий ўқитувчининг бахти шогирдларининг ка-
моли, ютуқлари ва мавқеи ошиб бораётганини кўришида. 
Муаллималик менга шараф келтирди. 

Кейинги йилларда ўқувчиларимиз жаҳон майдонида 
Ўзбекистон шарафини муносиб ҳимоя қилмоқда. Хусу-
сан, халқаро фан олимпиадаларида совринли ўринларни 
қўлга киритиб, ҳеч кимдан кам эмаслигини исботламоқда. 
Бу албатта, юртимизда таълимга, ёшларга қаратилаётган 
 эътибор ҳосиласи. Буларни кўриб, кузатиб қувонаман. Шу 
заминда умргузаронлик қилаётганим, ёшларга таълим бе-
ришдай шарафли касбим борлигига шукрона келтираман.

Иқтидорли ёшлар Ўзбекистоннинг “олтин фонди”, 
деб шунчаки айтилгани йўқ. Унинг амалий ифодаси 
учун математика, кимё, физика фанлари чуқур ўрга-
тиладиган, ихтисослаштирилган мактаблар ҳар бир 
туманда ташкил этилди. Уларда таҳсил олган ўқувчи-
лар юртимизнинг янги тарихини яратувчи ёшлар бўла-
ди. Улар дунё тамаддунидаги Ренессанс ҳодисасини 
яратган буюк аждодларимизга шак-шубҳасиз муносиб 
ворисдир. Шонли тарихга эга миллатимиз, аждодлари-
миз билан қанчалик фахрлансак, келгуси авлодларимиз 
ҳам билими, иқтидорига таяниб, янги Ўзбекистоннинг 
шону шавкатини давом эттиради. Улар Учинчи Ренес-
санс бунёдкорлари, миллатимиз гавҳари, бойлиги. 

Биз фақат ҳар бир дақиқа қадрига етиб, бир жону бир 
тан бўлиб, Ватан равнақи йўлида танланган йўлдан оғиш-
май, келажак авлодни юксак тараққиёт сари бошласак 
бўлгани.

шу юрт ривожига ҳисса қўшиш орзу-умидла-
ри рўёбини таъминлади. 

Болаликдаги кўпгина хотираларим 
таълим- тарбия олган боғчам ва мактабимга 
бориб тақалади. Ёшлигимдан тарбиячи бў-
лишни истаганман. Мактабни тамомлагач, 
шу мутахассислик бўйича ўқидим.

Йигирма саккиз йилдирки, туман маркази-
даги мактабгача таълим ташкилотида тарбия-
чи бўлиб ишлайман. Болажонларни севаман, 
уларнинг беғубор ва соф дунёси, қалби ме-
нинг юрагим билан боғланиб кетган. Юзлаб 
шогирдларим қалбим гавҳарларидир. 

Касбимни яхши кўраман. Кўча-кўйда юр-
сам, катта бўлиб қолган шогирдларимни уч-
ратаман, улар менга доим чуқур ҳурмат билан 
қарайди. 

сифатида мени қувонтиради. Зеро, бунда адабиёт 
дарсининг ўрни алоҳида, деб ўйлайман.

Ҳар бир дарсни ноодатий усулларда ўтишга ҳа-
ракат қиламан. Шоир-ёзувчиларнинг ватан ҳақи-
даги ижод намуналаридан ўринли фойдаланаман. 
Улуғ шоиримиз Абдулла Ориповнинг: 

Мен нечун севаман Ўзбекистонни,
тупроғин кўзимга айлаб тўтиё.
Нечун ватан, дея еру осмонни,
Муқаддас атайман, атайман танҳо, 
дея бошланадиган шеърини ўқувчилар ёддан 

айтиб берганида уларда фахр-ифтихор туйғула-
рини ҳис қилганман. Бугун ҳар бир ўқувчимда шу 
юртга, халқимизга меҳр-муҳаббатни кўриб кўнг-
лим таскин топади. Уларнинг қалб кўзлари очиқ, 
юртда бўлаётган ўзгаришлар, юксалишларни қал-
бан кўриб, ҳис қилиб туради. Бу уларнинг ўқиш, 
жамиятда ўз ўрнини топишга интилиши, орзу-
умид ларида намоён бўлмоқда.

Мустақиллигимизнинг ўттиз уч йиллиги ара-
фасида “Дўстлик” ордени билан мукофотландим. 
Очиғи, бундай юксак мукофотга лойиқ кўрили-
шимни кутмаган эдим. Аслида, бу мукофот барча 
ҳамкасбларимники. Юртимизда ўқиш, изланиш, 
фаолият юритишимиз учун зарур шароит, имко-
ният ва имтиёз яратилган. Ҳеч кимдан кам бўлмай 
бир соҳанинг мутахассиси бўлдик. Қўллаб-қувват-
лов, меҳнатим муносиб тақдирлангани, эътибор ва 
рағбат учун ниҳоятда миннатдорман. 

Тарбиячилик фаолиятим давомида мактаб-
гача таълим тизими оғир қийинчиликларни 
бошидан ўтказди. Таълим сифатига эътибор 
бўлмади. Тарбияланувчилар учун яратилган 
шароит мутлақо қониқарсиз ҳолатга тушиб 
қолди. Президентимиз Шавкат Мирзиёев-
нинг бевосита ғамхўрлиги ва эътибори ту-
файли мактабгача таълим давлат сиёсати 
даражасига олиб чиқилди. Таълим сифатига 
катта  эътибор қаратилмоқда, болаларнинг 

таълим ва тарбия олиши учун жаҳон андаза-
ларига мос янгича таълим тизими олиб ки-
риляпти. Бу соҳа мутахассисларининг янада 
фаол ишлашига имкон яратади. 

Давлатимиз раҳбарининг фармонига асо-
сан, мустақиллигимизнинг 33 йиллик байрами 
арафасида II даражали “Соғлом авлод учун” 
ордени билан тақдирланганим кўнглимни 
янада юксалтирди. Бу янгиликни қувонч кўз 
ёшлари билан кутиб олдим. Ахир инсон учун 
меҳнати муносиб қадрланганидан ортиқ бахт 
йўқ! Ўтган умримга бир қур назар ташласам, 
ҳаётим қанчалар мазмунли бўлгани, унда бо-
лаларнинг тарбияси билан машғуллик шарафи 
борлиги, шу касбни танлаб хато қилмаганим-
ни англайман. Ҳалол ва сидқидилдан қилинган 
меҳнат ҳеч қачон эътибордан четда қолмасли-
гига ишончим комил бўлди. 

Ватан, назаримда мен ишлаётган боғча, 
унда тарбияланаётган болалар, жажжи тил-
ларда янграётган шеърлар, чизаётган расм-
лардан бошланади. Соф ва беғубор қалбларда 
бўй чўзаётган яхшиликлар, меҳр эртага шу 
улуғ юрт ривожи йўлида муносиб ишларни 
амалга оширишга асос бўлади. Шуларни ўй-
лар эканман, қалбим худди ватан каби хотир-
жам ва нурга тўлади.

Лекин мен учун энг муҳим кашфиёт — одам-
лар эди. Синфдошларим, устозларим, қўни- 
қўшниларим, ота-онамнинг дўстлари менга 
эътибор ва ғамхўрлик қилар, ҳамма нарсада 
ёрдам берарди. Нотаниш бўлса-да, одамлар 
оғир сумкаларни кўтаришда кўмаклашар, ўзла-
ри учун тайёрлаган таомларини баҳам кўрарди. 
Улар бағрикенглик ва меҳрибонлик тимсоли 
эди. Буларнинг барчаси мен учун жуда ажабла-
нарли ва қимматли бўлган. Шу билан бирга, 
тарбия ва дунёқарашимга, жамиятдаги ўрним-
ни тушунишимга асос бўлди. Ўзбекистонни 
бутун қалбим билан севдим, барча миллий 
маънавий-ахлоқий анъаналар, урф- одатлар, 
пойдеворларни мамнуният билан қабул қил-
дим. Бу менинг илк таассуротларим эди. 

Севимли юртим мени ўстирган, ўқитган, билим 
берган, ишлашимга имкон яратган. Шу ерда оила-
ли бўлдим. Ҳаёт йўлимда қандай  қийинчиликлар 

бўлмасин, ҳеч қаерга кетиш хаёлимга келмаган. 
Ота-онам Ўзбекистонни тарк этишга қарор қил-
ганида Бухоро шаҳридаги 21-умумтаълим макта-
бида ўқитувчи бўлиб ишлардим. Мактабни, ўқув-
чиларимни кўзим қиймади. Бу менинг ватаним 
эканлиги ва шу ерда бир умр қолишга аллақачон 
ишончим комил эди. Шунинг ўзиёқ Ўзбекистонни 
нега севасиз, деган саволингизга жавоб деб ўйлай-
ман. 

Ҳар биримиз Ватанни онамиз каби севиш 
ва ҳурмат қилишимиз шарт. Лекин, афсуски, 
 кўпчилик ўз мамлакатини бошқалар билан со-
лиштириб, ташқаридан яхшироқ ҳаёт топишга 
ҳаракат қилади. Мен буни тушунмайман. Ахир 
онамизни бошқаларга қиёсламаймиз-ку! Демак, 
биз яхшиликни кўришни ва уни қадрлашни ўр-
ганишимиз керак. Аввало, тинч-тотув, аҳил-иноқ 
яшаётганимиз учун Президентимиздан миннат-
дорман. Биз тинч осмон остида ухлаяпмиз, ўқиш 
ва ишлаш, ижодкорлик, келажак учун режалар ту-
зиш ва уларни амалга ошириш, болаларни тарбия-
лаш имкониятига эгамиз. Ватанпарвар бўлишга, 
ўз ватанини севишга интилиш инсонни бахт ва 
тотувлик сари бошловчи етакчи кучдир. Ўқитув-
чи сифатида ёш авлодни ўз давлатига, халқига са-
доқат руҳида тарбиялашга ҳаракат қиламан.

Педагогик тажрибам 29 йил. Йиллар давоми-
да ўқувчиларим мактаб фан олимпиадаларида, 
театр томошалари танловларида биринчи ва сов-
ринли ўринларни эгаллади. Ҳар йили услубий 
ишланмалар ва тавсиялар бўйича шаҳар ва вилоят 
кўрик-танловларида қатнашиб, совринли ўрин-
ларни эгалладим. Муаллифлигимда дарслик нашр 
этилди.

Шу йилнинг 24 август куни кечқурун макта-
бимиз директори Роза Авдеева қўнғироқ қилиб, 
“Дўстлик” ордени билан тақдирланганимни 

Унга шундай кўринмас ришта билан 
боғланганмиз

инсон қалбидан чуқур жой 
олган шундай туйғулар 
бўладики, замон ва макон 
унга таъсир этмайди. 
Бу — Ватанга муҳаббат, 
унинг ҳар бир тошу гиёҳи 
билан фахрланиш ҳисси. 
Уни ифодалаб бўлмайди, 
фақат юрак-юракдан ҳис 
этилади, холос. У худди гўдак 
кўнглидай соф туйғу. 

Ватан ҳар бир инсоннинг 
киндик қони тўкилган, 
туғилиб ўсган жойи. 
Ватанда ота-боболаримиз 
хоки бор. Шу боис, ер ҳам, 
осмон ва бутун борлиқ 
ҳам бизни эшитади, ҳис 
қилади, деб ўйлайман. 
Бошқача айтганда, ватан 
бизнинг юрак уришимизни 
эшитади. Биз юртимизга 
ана шундай кўринмас 
ришта билан боғланганмиз. 
Ҳа, Ўзбекистонни яхши 
кўраман. Шу ерда туғилиб 
ўсдим, камолга етдим. Уни 
севмай, ватанга меҳр бермай 
бўладими?! 

лилия товСтЕНКо,
Бухоро шаҳридаги 21-умумий ўрта таълим 

мактабининг рус тили ва адабиёти фани 
ўқитувчиси, “Дўстлик” ордени соҳиби

Донахон МАҲКАМовА,
 Фурқат туманидаги 

2-МТТ тарбиячиси,
II даражали “Соғлом авлод 

учун” ордени соҳиби

Марғуба ҒулоМовА, 
Яшнобод туманидаги 

77-ихтисослаштирилган кўзи 
ожизлар мактаб-интернатининг 

она тили ва адабиёт 
фани ўқитувчиси, 

“Дўстлик” ордени соҳиби   

маълум қилди. Узоқ вақт ишонолмадим. Зеро, 
 бундай юксак давлат мукофоти ҳақидаги фар-
монни  Ўзбекистон Республикаси Президенти-
нинг ўзи имзолайди! Кейин нафақат мактаби-
миздаги, балки шаҳардаги бошқа мактабларда 
фаолият юритаётган ҳамкасбларим ҳам мени 
табриклай бошлади. Ота-оналар, талабалар ва 
дўстлар қўнғироқ қилишди ва ёзишди. Россия, 
Буюк Британия, АҚШ ва бошқа кўплаб мамла-
катларда истиқомат қилаётган шогирдларимдан 
ижтимоий тармоқлар орқали хабарлар келди. 
Дунёнинг турли бурчакларидан бундай сами-
мий қўллаб-қувватлашни ҳис қилганимдан жуда 
хурсанд бўлдим.

“Дўстлик” ордени билан тақдирланганим ҳақи-
даги хабар қалбимда туйғулар тўфонини қўзғатди: 
ўқитувчилик бахт, завқ, ифтихор. Зеро, буюк Ва-
танимизнинг ҳар бир ўқитувчиси менинг ўрнимда 
бўлиш учун барча имкониятларга эга. Бундай 
юксак мукофотга сазовор бўлганим ҳаётда тўғри 
йўлни танлаганим, меҳнатим, шогирдларимга 
бўлган муҳаббатим ўз самарасини бераётгани, 
ёш авлоднинг таълим ва тарбиясига ўз камтарона 
ҳиссамни қўшаётганимга далолат эди. Юртимизда 
ҳар бир ўқитувчининг меҳнати эътибордан четда 
қолмаётганига амин бўлдим.

Ўзбекистонда 8 ёшимдан 
бери яшайман. Украинада 
туғилганман. Бу юртга 
илк бор 1981 йилда, ота-
онам билан Қашқадарё 
вилоятининг Муборак 
шаҳрига келганман. 
Қарши шаҳридаги 
аэропортда самолётдан 
тушиб, қуёш нуридан 
кўзларим қамашди. иссиқ 
ҳаво юзимга урилганида, 
ўйладим: “Мен бу ерда 
яшай оламанми?” 
Кейинроқ унутилмас ва 
таърифлаб бўлмайдиган 
гастрономик тажрибага 
дуч келдим, бу таъм 
билиш сезгиларимни 
ўзгартириб юборди. 
Ўшанда тотганим — ўзбек 
ясси нони ва сувли қора 
узумнинг хушбўйлиги 
ҳамда таъмини ҳеч қачон 
унутмайман! Бозорларда 
“қандли” тарвузлар 
ва “асал” қовунлар 
сотиларди!

БУ ИШҚ ҚОН ВА ЖОН БИЛАН 
ҚАЛБЛАРГА МУҲРЛАНГАН 

“Ватан не деб сўрганларга, бир кафтгина 
тупроқ бердим”... Машҳур қўшиқдаги бу сўзлар 

“Ватан нима? нима учун уни севамиз?” каби 
саволларга муносиб жавоб, назаримда. Она юрт, 

бу — аждодларингиз ётган тупроқ, ундан куч 
оламиз, шу замин тафти дилимизга қувват 

бағишлайди. Тинч ва осойишта юртда туғилиб 
ўсиш, яқинлар меҳри ва ғамхўрлиги, эл корига 

ярайдиган фарзандларни тарбиялаб, касбдан қадр 
топишдан ортиқ бахт борми? 

Муҳаббат ШАРАПовА,
Ўзбекистон Қаҳрамони 

МЕН  НЕЧУН  СЕВАМАН
ЎзбЕкиСтоННи?



Дил  изµори
2024 йил 6 сентябрь, 180-сон

6 МЕЗОН

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

вазирлар Маҳкамаси

Бош муҳаррир: 

Салим ДоНИёРов

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 3028.

41369 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 

Динимизни илмий жиҳатдан ўрганишни ривожлантириш мақсадида Ўзбекистон халқаро 
ислом академияси, Бухорода Мир Араб олий мадрасаси, Самарқандда Ҳадис илми мактаби 
ва Сурхондарёда Имом термизий номидаги ислом институти ҳамда шу номдаги мадрасага 

асос солинди. Самарқандда Имом Бухорий, Сурхондарёда Имом термизий, тошкентда Имом 
Мотуридий халқаро илмий-тадқиқот марказлари ташкил этилди.

Жобир домла Элов,
Ўзбекистон мусулмонлари 

идорасининг Бухоро вилоятидаги 
вакили, Бухоро вилояти бош 

имом-хатиби,
Мир Араб олий мадрасаси ректори

Раҳматулло уСМоНов,
Ўзбекистон мусулмонлари 

идорасининг Қашқадарё 
вилоятидаги вакили,

вилоят бош имом-хатиби

Нилуфар КАРИМовА, 
Маданиятшунослик ва номоддий 
маданий мерос илмий-тадқиқот 
институти кичик илмий ходими 

Қадрият

Сабаби оддий, ҳунармандчилик маҳсулот-
лари инсоннинг истеъдод билан бажарилган 
меҳнати ва меҳрининг ифодасидир. Айни 
пайтда ҳунармандчилик маҳсулотлари маълум 
халқларнинг урф-одати, узоқ ўтмиши, тафак-
кур олами ҳақида сўзлайди. Ҳа, бугун дунё 
халқлари ушбу соҳа маҳсулотлари орқали ўзли-
гини, миллий урф-одатларини тарғиб этмоқда. 

Юртимизда ҳам халқимизнинг қадриятла-
рини қайта тиклаш, уни авлодларга тўла етка-
зиб беришга жиддий эътибор қаратилмоқда. 
Кейинги йилларда ҳунарманд тадбиркорларга 
кенг имкониятлар яратиб берилди. Имтиёз-
ли кредитлар, соҳа ривожи учун ажратилган 
субсидиялар, устоз-шогирд анъаналари амал-
га оширилиши, кўплаб кўргазма, семинар ва 
халқаро фестивалларнинг ўтказилиши фикри-
миз далилидир. Оддий мисол, қадимий шаҳар-
ларимиз ва пойтахтнинг сайёҳлар гавжум кў-
чаларида ҳунармандларга дўкон очишга имкон 
берилди. Бугун бу расталардан юртимизнинг 
турли вилоят ва қишлоқларига оид ҳунарманд-
чилик маҳсулотларини топиш мумкин.

Соҳа ривожида Президентимизнинг 2023 
йил 25 декабрда қабул қилинган “Номоддий 
маданий меросни муҳофаза қилиш, илмий ўр-
ганиш ва тарғиб қилишни ривожлантиришга 

ўзига яраша ҳурмат-эҳтиром қозонди, яхши шо-
гирдлар тайёрлади. Нафақага чиққач, мазмунли 
ва фойдали юмуш билан банд бўлишни дилига 
тугиб юрган эди. Шу боис, момомерос ҳунар 
— гиламдўзлик билан шуғуллана бошлади.  
Ўқувчилик пайтларида қалпоқлар, пайпоқлар 

Дарҳақиқат, Асиба опа гиламларнинг жўл-
варақ ва олача, деб номланадиган икки хил 
турини тўқийди. Бунда тўқиш учун ип тайёр-
лашдан тортиб, то маҳсулот тайёр бўлишгача 
жараёнлар қўл меҳнати орқали амалга ошири-
лади. Жўлварақ гилам пахта толали иплардан 
тайёрланса, олача гилам қўй юнгидан тайёрла-
нар экан. Қўй юнгидан тўқилган гиламлар зах 
ўтказмагани боис, ревматизм, бод, радикулит 
касалликларини яқинлаштирмайди, офтобда 
ранги ўчмайди. 

Асиба Ботирова келгусида гиламлар-
нинг янги нусхаларини тўқиш, қишлоқдаги 

 аёлларга, айниқса, қизларга бу момомерос ҳу-
нарини яхшироқ ўргатишни, буюмларда мил-
лийлик ва замонавийликни уйғунлаштиришни 
мақсад қилган.

Томчида қуёш акс этганидек, юртимизнинг 
чекка бир қишлоғида яшаб, меҳнат қилаётган 
ҳунарманд аёл яратган оддийгина гиламнинг 
нақшларию гулларида халқимиз, хусусан, аёл-
ларимизнинг гўзалликка мафтун, сабр-бардош-
ли қалби, руҳияти акс этади.

меµнат, истеъдод 
ва меµр ифодаси

ҲУнАРМАнДЧилиК ЎзлигиМиз, 
Миллий УРФ-ОДАТлАРиМиз ТАРғиБОТЧиСи

замонавий технологиялар инсон меҳнатини анча 
осонлаштирди. Бу қўл меҳнати эвазига яратиладиган 
маҳсулотларга эҳтиёжни камайтирди. Қизиқ зиддият, 
ўша эҳтиёжнинг камайиши йиллар ўтиб, ҳунармандчилик 
маҳсулотлари қадрини янада оширди. нега?  

оид қўшимча чора-тадбирлар тўғрисида”ги 
қарори алоҳида ўрин тутиб келмоқда. Айнан 
ушбу ҳужжат ижросини таъминлаш доираси-
да ҳунармандчилигимиз илмий тадқиқ қилин-
моқда. Бундай илмий ўрганишлар, соҳани ас-
лидай асраб қолиш, қўл меҳнати билан санъат 
асарини яратаётган ҳунармандларни рағбат-
лантириш каби жиҳатларда асқатмоқда. 

Масалан, илмий экспедицияларимиз даво-
мида Сирдарё вилоятининг Сайхунобод тума-
нида яшайдиган ҳунарманд гиламдўз Асиба 
Ботированинг хонадонида бўлдик. Бу ерда 
номоддий маданий мерос ҳисобланган гилам 
тўқиш санъати қишлоқ аёлларига ўргатилиб, 
қадимий анъаналаримиз сақлаб келинаётир. 

Асиба Ботированинг асли касби педагог. 
 Ўттиз олти йил Сайхунобод туманидаги 16-уму-
мий ўрта таълим мактабида ўқувчиларга мате-
матикадан дарс берди. Ҳамкасблари орасида 

тўқиб, қўли келишиб қолгани сабаб бу иш унга 
унчалик қийинчилик туғдирмади. Опа билан 
суҳбатимиз, момоларимиздан қолган қадри-
ятларимизни эъзозлаш, келажак авлодларга 
сақлаб қолиш, уларни ёшларимиз қалбига 
сингдириш, хотин-қизларимиз учун зарур бўл-
ган ҳунарлар ҳақида бўлди.

— Ўн саккиз ёшимдан гилам тўқишни 
бош лаганман, — дейди Асиба опа. — Бу 
оила аъзоларимизга момоларимдан мерос 
ҳунар, уни авлоддан авлодга етказиш зимма-
мизда. Тошкент вилоятининг Чиноз тумани-
да яшаган Қамар аммамдан бу ноёб ҳунарни 
ўрганганман. Аммам мен тўқиган гилам ва 
зулбароқларга баҳо бераркан: “Бу ҳунарнинг 
умрини узоқ қил, қизларингга, келинларинг-
га ҳам ўргат, тўқиган гиламларинг уйларинг-
ни безайди, уларга қараб ҳали мени эслаб- 
эслаб юрасизлар”, дерди. 

— Бугун мен жуда ҳам шодман. Мана 
шундай улуғ мукофотни шахсан давлати-
миз раҳбарининг ўзидан қабул қилиб олиш 
менга юксак шараф бўлиш билан бирга, кат-
та масъ улият ҳам юклади. Мамлакатимизда 
Президентимиз раҳбарлигида барча соҳа-
ларда инсон қадри ва унинг шаънини юк-
салтириш борасида олиб борилаётган изчил 
ислоҳотларнинг самараларини бирма-бир 
санаб адоғига етиш мушкул. 

Ўзбекистон замини ислом илм-фани ва 
маданиятининг қадимий бешикларидан бири 
ҳисобланади. Халқимизнинг бой тарихий, 
илмий, маънавий меросини ҳар томонлама 
ўрганиш, жаҳон ҳамжамиятига кенг тани-
тиш, энг муҳими, ислом динининг асл ин-
сонпарварлик моҳиятини чуқур очиб бериш 
мақсадида юртимизда Имом Бухорий, Имом 
Термизий, Имом Мотуридий, Имом Наса-
фий каби буюк алломаларимизнинг бебаҳо 
илмий мактабини ўрганиш ва тадқиқ этиш 
учун илмий-тадқиқот марказлари фаолияти 
кенг йўлга қўйилди. 

Динимизни илмий жиҳатдан ўрганиш-
ни ривожлантириш мақсадида Ўзбекистон 
халқаро ислом академияси, Бухорода Мир 
Араб олий мадрасаси, Самарқандда Ҳадис 
илми мактаби ва Сурхондарёда Имом Тер-
мизий номидаги ислом институти ҳамда 
шу номдаги мадрасага асос солинди. Са-
марқандда Имом Бухорий, Сурхондарёда 
Имом Термизий, Тошкентда Имом Моту-
ридий халқаро илмий-тадқиқот марказла-
ри ташкил этилди. Уларда талабалар ва ёш 
тадқиқотчилар буюк аждодларимизнинг бой 
меросини ўрганиш ва тадқиқ этиш бароба-
рида замонавий илмларни ҳам ўзлаштириб, 

— Бугун жуда бахтиёрман. Энг улуғ, энг 
азиз байрам — мустақиллигимизнинг 33 
йиллиги арафасида давлатимизнинг юксак 
мукофотларидан бири “Имом Бухорий” ор-
дени билан тақдирланганимдан қувончим 
чексиз, сўз билан таърифлашга ожизман. 
Президентимиз ташаббуси билан таъсис 
этилган орденга биринчилардан бўлиб ло-
йиқ кўрилганимдан, юксак мукофотни дав-
лат раҳбарининг қўлидан олганимдан бо-
шим кўкка етди.  

Турли соҳаларда эришилаётган барча 
ютуқлар ватанимизда ҳукм сураётган тинч-
лик ва осойишталик, одилона сиёсат натижа-
сидир. Ислом дини илмлари ривожига беқи-
ёс ҳисса қўшган буюк ватандошларимизнинг 
улкан илмий меросини янада чуқур ўрганиш, 
табаррук зиёратгоҳ ва қадамжолар, кўҳна 
масжид ва мадрасаларни обод қилиш бора-
сида кенг кўламли ишлар амалга оширил-
моқда. Вилоятимизда ўнлаб янги масжид-
лар қурилди, мавжудларида қайта қуриш ва 
таъмирлаш ишлари олиб бориляпти. Мисол 
учун, бир вақтлар йўқ бўлиб кетиш арафаси-
да турган Абул Муин Насафий зиёратгоҳини 
бугун бутун дунё сайёҳлари катта завқ ва 
ҳайрат билан томоша қилмоқда.

Мазкур мажмуада Абул Муин Наса-
фий илмий меросига бағишлаб ўтказилган 
халқаро илмий-амалий конференцияларда 
Туркия, Миср, Франция, Россия, Бангла-
деш, Қозоғис тон, Тожикистон, Қирғизистон 
каби давлатлардан юзлаб олим ва калом-
шунос мутахассислар иштирок этиб, юрти-
мизда эътиқод эркинлигини таъминлашга 
қаратилаётган эътиборни юксак баҳолади. 
Шунинг дек, Касби туманидаги Султон Мир 

Ҳайдар, Китоб туманидаги Хўжа Илм Кони 
ва Мавлоно Дарвеш Муҳаммад Вахшуворий, 
Қамаши туманидаги Лангар ота мажмуала-
рини реконструкция ва реставрация қилиш 
ишлари амалга оширилди.

Мустақилликнинг дастлабки йилларида 
муборак ҳаж амалини адо этишга муяссар 
бўлган ватандошларимиз сони бармоқ би-
лан саноқли бўлган. Бугунги кунда виж-
дон эркинлиги ва диний-маърифий муҳит 
барқарорлигини таъминлашга қаратилаётган 
алоҳида эътибор туфайли уларнинг сони  
15 мингдан ошди. Жорий йилда фақат 
Қашқадарё вилоятининг ўзидан 801 нафар 
фуқаро ҳаж амалларини бажариб келди.

Ҳаж мавсумида Президентимиз ҳожилар 
ҳолидан хабар олиб, Ўзбекистон мусулмон-
лари идораси раиси, муфтий Шайх Нурид-
дин Холиқназар ҳазратлари билан телефон 
орқали мулоқот қилгани нафақат ҳаж зиёра-
тига борганларни, уларнинг оила аъзолари-
ни, барча мўмин-мусулмонларимизни беҳад 
қувонтирди.

Бундай ғамхўрликдан руҳланган ҳожила-
римиз, вилоятимиздаги барча жоме масжид-
лар имом-хатиблари ва уларнинг ноиблари 
“Янги Ўзбекистон фидойиси бўлиб, маъ-
навият тарғиботчисига айланамиз” шиори 
остида хайрли амалларни бажармоқда.

етук олим бўлиб камол топади. Шулар қа-
торида турли ҳудудларда ҳадис, калом, та-
саввуф, фиқҳни ўрганишга ихтисослашган 
илмий мактаблар, хусусан, бизнинг вилояти-
мизда ҳам тасаввуф илми мактаби фаолияти 
йўлга қўйилгани диний-маърифий соҳада 
янги давр бошланганидан дарак беради.

Қувонарлиси, мамлакатимиз раҳбарининг 
ташаббуси билан Бухоро Арк қўрғони яқинида 
Мир Араб олий мадрасасининг янги биноси 
барпо этилди ва фойдаланишга топширилди. 
200 ўринга мўлжалланган олий мадрасада 
Қуръони карим, ҳадис, фиқҳ ва тасаввуф илм-
лари, хорижий тиллар пухта ўргатилади. Бу-
гунги кунда 100 нафардан ортиқ талаба замо-
навий жиҳозланган ўқув хоналари, кутубхона, 
фаоллар зали, талабалар ётоқхонаси ва спорт 
залида малакали устозлардан таълим олмоқда.

2021-2024 йилларда вилоятимиздаги 15 та  
масжиднинг янгитдан қуриб фойдаланишга 
топширилгани, 42 та масжидда эса йирик 
таъмирлаш ишлари олиб борилгани мамла-
катимизда муборак динимизга қаратилаёт-
ган алоҳида эътиборнинг исботидир. 

Мустақиллик байрами арафасида шундай 
улуғ эътирофга сазовор бўлиш, менга чексиз 
ғурур бағишлади. Келажак авлодни янги Ўз-
бекистоннинг чинакам бунёдкори қилиб тар-
биялаш, халқимизнинг маданий-маърифий, 
диний-ахлоқий дунёқарашини бойитиш йў-
лидаги фаолиятимда бу мукофот менга қанот 
бағишлайди, дея ишонч билан айта оламан. 

эъТИбор, 
э¥ТИром ВА эъзоз

Аллоҳ таолога беадад 
шукрлар бўлсинки, 
юртимиз мустақиллигининг 
33 йиллигини катта 
хурсандчилик билан кутиб 
олдик. Бугун ҳар бир 
гўшада байрам шукуҳи 
ҳукмрон. Бу айём ўзини 
шу Ватан фарзанди деб 
билган ҳар бир инсон учун 
қадрли, азиз ва мўътабар. 
Чунки у бизга ўзлигимиз, 
инсоний ҳақ-ҳуқуқ ва қадр-
қимматимизни бахш этди. 

Энг улуғ, энг азиз байрам арафасида Президентимиз фар-
монларига мувофиқ турли соҳа вакиллари фахрий унвон, орден 
ва медаллар билан тақдирланди. Шундай фидойи юртдошла-
римиз қаторида уч нафар имом-хатиб “Имом Бухорий” ордени 
билан мукофотлангани барча диний соҳа вакилларини бениҳоя 
хурсанд қилди. Айтиш жоизки, яқин ўтмишда имом-хатибларга 

бу  даражада эҳтиром кўрсатилмаган. Ушбу қувончли воқеа янги 
Ўзбекистонда ислом дини ва соҳа ходимларига қаратилаётган 
эътиборнинг яна бир ёрқин ифодаси бўлди. 

Имом-хатиблар юксак мукофотларни 30 август куни Кўксарой 
қароргоҳида давлатимиз раҳбаридан қабул қилиб олди. Қуйида 
уларнинг дил сўзлари билан танишасиз.

Бундай ғамхўрликдан руҳланган ҳожиларимиз, 
вилоятимиздаги барча жоме масжидлар имом-хатиблари 
ва уларнинг ноиблари “янги Ўзбекистон фидойиси бўлиб, 
маънавият тарғиботчисига айланамиз” шиори остида 
хайрли амалларни бажармоқда.

МАъРиФий СОҲАДА илМий 
АСОС яРАТилАДи

ЮКСАК МАънАВий-АХлОҚий жАМияТ 
БАРПО эТиШ йЎлиДА

АжДОДлАРиМизнинг ЎлМАС МеРОСи 
ЧУҚУР ЎРгАнилМОҚДА

Алишер НАИМов, 
Фарғона вилояти 

бош имом-хатиби ўринбосари, 
Қувасой шаҳар бош имом-хатиби

— Кўксарой қароргоҳида мамлакатимизда 
кўзга кўринган илм-фан, таълим, соғлиқни 
сақлаш, адабиёт, маданият вакиллари қато-
рида давлат мукофоти билан тақдирланганим 
менга чексиз фахру ифтихор бағишлади.

Яратганга беҳад шукрлар бўлсинки, юрти-
мизда истиқлол байроғи остида халқимизнинг 
юрт равнақи йўлидаги азалий истакларини 
рўёбга чиқа бошлади. Бу, албатта, ўз-ўзидан 
бўлиб қолмайди. Давлатимиз раҳбари бошчи-
лигида жамият ҳаётининг барча жабҳаларида 
олиб борилаётган ислоҳотларнинг туб моҳия-
ти, энг аввало, инсон манфаатига қаратилган 
бўлиб, уларнинг негизида фаровон турмуш, 
илм-фан равнақи, юксак маънавий-ахлоқий, 
илмий-ижодий салоҳиятни янада юксалтириш 
ва ривожлантириш ётади.

Бугун шу мақсадда диний-маърифий 
соҳада амалга оширилаётган улкан ислоҳот-
лар, эришилаётган ютуқлар мақтовга ло-
йиқ. Жумладан, Президентимиз ташаббуси 
билан Имом Бухорий меъморий мажмуаси 
юксак даражада ва  маҳобатли шаклда бунёд 
этилмоқдаки, у бир неча асрлар давомида 
юртимиз ва дунё мўмин-мусулмонлари учун 
руҳий-маънавий озуқа оладиган муҳташам 
даргоҳга айланади. Шунингдек, келажак ав-
лод учун бир неча юз йиллар зиё сочадиган, 
ёшларга илм-маърифат нурини таратадиган 
осори атиқа бўлади.

Давлатимиз етакчиси раҳбарлигида бунёд 
этилаётган ва Учинчи Ренессанс пойдевори, 
дея таърифланаётган Ислом цивилизация-
си маркази ҳам буюк алломаларимизнинг 
жаҳон тамаддунига қўшган ҳиссаларини 
дунё ҳамжамиятига намоён этадиган, ислом 
маърифатини кенг тарқатадиган ва ёшларни 
улуғ алломаларга муносиб авлод қилиб тар-
биялайдиган маърифат кошонаси бўлиб аср-
лар оша хизмат қилади, иншааллоҳ.

Мана шу ўзгаришлар кўз ўнгимда рўй 
бераётгани ва ўзим ҳам унда иштирок этиб, 
улкан савобли ишларга сабабчи бўлаётганим-
дан фахрга тўламан. Бундан ўттиз йил олдин 
Фарғона вилоятининг Қувасой шаҳрида янги 
қурилган жоме масжидининг имом-хати-
би сифатида ўз фаолиятимни бошлаганман. 

 Истиқлолнинг илк даврларида вилоятимизда 
бор йўғи 4 масжид бор эди. Улардаги шарт- 
шароитлар ҳақида сўз юритишнинг ҳожати 
ҳам йўқ. Бугун вилоятимизда 200 дан ортиқ 
масжид фаолият юритяпти. Уларнинг барча-
си замон талабига мос тарзда таъмирланган, 
бинолари янгидан бунёд этилиб, намозхонлар 
учун барча шароитлар ҳозирланган. 

Яна бир таъкидлаш жоиз бўлган воқеа 
имом-хатиб ва диний соҳа ходимларининг 
жамиятдаги ўрни мустаҳкамланди. Олдин-
лари фақат тўй-маъракалардагина кўриниш 
берадиган имомларимиз бугун юртимизда 
олиб борилаётган ислоҳотларда, уни халққа 
етказишда астойдил фидойилик кўрсатмоқда. 
Айниқса, ёшларимизни ёт ғоялар таъсиридан 
асраб-авайлаш, ҳанафий мазҳабига хос диний 
тушунчаларни тарғиб қилиш, диндошларимиз 
тўғри йўлда юриши учун олиб борилган маъ-
навий-маърифий ишларда бевосита иштирок 
этаётганимдан беҳад хурсандман.  

Камтарона меҳнатим юксак қадрланиши-
дан, “Имом Бухорий” ордени билан тақдир-
ланганимдан беҳад миннатдорман. Аслида, 
бу мукофот нафақат менинг, балки бутун 
Фарғона вилоятида фаолият кўрсатаётган 
барча имом-хатиб ва ноибларнинг улкан 
меҳнати натижаси деб ҳисоблайман. 

Биз, дин пешволари бундай эътибор ва 
эҳтиром олдида қарздорликни мудом ҳис 
этамиз. Бунга жавобан юртимиз тинчлиги 
ва аҳоли фаровонлиги йўлида янада куч-ғай-
рат ва фидокорлик билан хизмат қиламиз. 
Шунингдек, давлатимиз раҳбари томонидан 
олиб борилаётган ислоҳотлар бардавом бў-
лишини доимо Раббимиздан сўраймиз. Зеро, 
Аллоҳ таоло Қуръони каримда: “Менга дуо 
қилинг ва сизга ижобат қилурман...”, деб 
марҳамат қилган.


